
Adresim nga Kryetarja e Bashkisë Shkodër 

 

Të nderuar qytetarë! 
 
Përdorimi i burimeve natyrore, e në mënyrë të veçantë i ujërave, është subjekt i shumë 
nismave të frytshme të përbashkëta mes Bashkisë Shkodër, organizatave të shoqërisë 
civile dhe donatorë me objekt përdorimin e qëndrueshëm të burimeve natyrore. Këto 
nisma mundësojnë menaxhim më efikas të mbrojtjes së larmisë biologjike, përmirësimin 
e cilësisë së shërbimeve në ekosisteme, zhvillimin e qëndrueshëm të eko-turizmit dhe 
turizmit si dhe edukimin e komunitetit mbi vlerat natyrore të rajonit.  
 
Është avantazh që bashkia Shkodër, shtrihet përgjatë brigjeve të liqenit të Shkodrës, lumit 
Drin,  Lagunës së Vilunit, lumit Buna me deltën e saj dhe me dalje ne det. Historikisht, 
këto avantazhe janë shfrytëzuar me zgjuarsi për ta kthyer Shkodrën në një qendër të 
përparuar ekonomiko-shoqërore dhe të spikatur në të githë rajonin. Burimet e shumta 
ujore, ekosistemet pyjore dhe tokat e pasura bujqësore i kanë dhënë përparësi edhe 
investimeve të cilat pas viteve 90` rrodhën në një proces të shpejtë transformimi që mbarti 
në vetvete pasoja pozitive dhe negative për mjedisin e kësaj bashkie. 
 
Menaxhimi i qëndrueshëm i burimeve natyrore, mbrojtja e biodiversitetit dhe shërbimet 
ndaj  ekosistemit janë sfida e radhës me të cilën bashkia Shkodër ka zgjedhë të 
angazhohet. Ky angazhim presupozon nxitjen e iniciativave, përkrahjen dhe mbështetjen 
e projekteve dhe investimeve ambicioze me vizionin strategjik të zhvillimit të 
qëndrueshëm të këtij rajoni  përcaktuar nga parimet e qëndrueshmërisë mjedisore dhe 
konventat ndërkombëtare në të cilat aderon vendi ynë.   
Përfshirja e Institucionit tonë në hartimin e disa dokumenteve të rëndësishme për 
zhvillim,  bashkëpunimi konkret me projektet dhe iniciativat e rëndësishme për rajonin 
janë tregues i qartë për rolin administrues dhe menaxhues të kësaj njësie vendore gjithnjë 
në përputhje me ritmet e zhvillimit dhe në përputhje me  procesin e decentralizimit. 
Angazhimi i bashkisë Shkodër për hartimin e Planit Lokal për Mbrojtjen e Biodiversitetit 
është produkt i filozofisë së punës që ka institucioni ynë në kuadër të bashkëpunimit me 
iniciativat për zhvillimin e qëndrueshëm të mjedisit.  
Vlerësojmë se hartimi dhe adoptimi i këtij plani është mekanizëm i rëndësishëm për 
përmirësimin e cilësisë së jetës biologjike dhe qëndrueshmërisë së ekosistemeve nga të 
cilat komuniteti i kësaj bashkie merr benefite. Sakaq,  ky plan ka përcaktuar një seri 
masash për t`i ofruar shërbime ekosistemeve natyrore me qëllim shfrytëzimin e 
qëndrueshëm të burimeve natyrore, sigurimin e benefiteve për brezat në vijim dhe 
ruajtjen e ekuilibrave ekologjik të këtij rajoni.   
Të nderuar bashkëqytetarë! Zhvillimi i vrullshëm aktual, pa një plan “mbrojtës për 
natyrën” do te sillte degradimin e plotë të burimeve natyrore, turistike dhe jetësore! 
Ndaj, nga ana jonë, nuk do te mungojë angazhimi dhe bashkëpunimi për gjetjen e 
mundësive njerëzore dhe financiare për të bërë të mundur zbatimin e masave të 
përcaktuara të këtij plani si pjesë integrale e Planit të Përgjithshëm Vendor të bashkisë 
Shkodër i cili është në proces aprovimi.  



   6    Plani i Mbrojtjes së Biodiversitetit      
 

 
 

B
A

S
H

K
IA

 S
H

K
O

D
Ë

R
 2

01
7-

 2
0

2
3 

Përmes këtij adresimi, shpreh konsideratat më të larta për Komisionin e Bashkimit 
Evropian në Shqipëri që bëri të mundur mbështetjen financiare për hartimin e këtij plani, 
organizatat e shoqërisë civile “FORUMI Shqiptar Liqeni i Shkodrës” dhe “Fondacioni 
Shqiptar i Zhvillimit të Kapaciteteve Lokale” që ofruan ekspertizën dhe partneritetin me 
bashkinë Shkodër.  
Në të vërtetë, partneriteti nevojitet jo vetëm për miratimin e legjislacionit, por edhe për 
t'u siguruar se fjalët për të cilat bihet dakord në “parlamentin” e qytetit zbatohen në 
terren dhe ndihen në jetën e njerëzve të zakonshëm. 
 

 
 

Sinqerisht  
 

K R Y E T A R  
 

Voltana Ademi 

A. HYRJE 

Plani Lokal i Mbrojtjes së Biodiveritetit është një dokument strategjik për ruajtjen e 
shumëllojshmërisë së gjallesave dhe ekosistemeve që ndodhen në territorin e Bashkisë 
Shkodër. Ky plan është i pari i hartuar në nivel vendor, i cili vjen  në funksion të 
Strategjisë Kombëtare të Mbrojtjes së Biodiversitetit, në përmbushje të politikave 
kombëtare të mbrojtjes së biodiversitetit dhe në zbatim të strategjisë së Planit të 
Përgjithshëm Vendor për ruajtjen e mjedisit në territorin e Bashkisë Shkodër. 

Ky plan ka si qëllim rregullimin e përdorimit të qëndrueshëm të biodiversitetit  
nëpërmjet integrimit të elementëve kryesore të biodiversitetit në strategjitë, planet, 
programet dhe vendimmarrjet e të gjitha niveleve. 

Ruajtja dhe menaxhimi i biodiversitetit paraqet një nivel domethënës vështirësie për 
shkak të vetë kompleksitetit dhe veçorive të habitateve dhe ekosistemeve që përfshihen 
në këtë zonë.  Fakti që një pjesë e këtyre sipërfaqeve mbart statusin e zonës së mbrojtur, 
ka dhënë një ndikim të përgjithshëm pozitiv në ruajtjen dhe menaxhimin e 
biodiversitetit.   
Hartimi i Planit të Përgjithshëm Vendor dhe Vlerësimit Strategjik Mjedisor të tij, ka 
identifikuar problematikat mjedisore qe kanë impakt negativ në biodiversitetin e 
Bashkisë Shkodër. 

Bashkia Shkodër në strategjinë e saj në mbrojtje të mjedisit nxit nëpërmjet politikave, 
planeve, projekteve përmirësimin e infrastrukturës  urbane, përdorimin e teknologjive  
miqësore me mjedisin, zhvillimin e ekonomisë së gjelbër në të gjithë sektorët e saj.  

Zhvillimi i qëndrueshëm dhe shumë funksional i burimeve pyjore dhe kullosore që 
sigurojnë shtimin e sipërfaqeve pyjore rrisin prodhimtarinë dhe aftësinë ripërtëritëse të 
pyjeve, parandalojnë degradimin e mëtejshëm te tokës, mbrojnë biodiversitetin e 
sigurojnë potencial maksimal për të përmbushur funksionet ekologjike, ekonomike dhe 
sociale në nivel lokal, kombëtar dhe global pa cënuar ekosisteme të tjera.  

Kujdes i veçantë do të tregohet edhe për zonat e mbrojtura natyrore si Parku i Alpeve, 
Liqeni i Shkodrës, Lumi Buna , Laguna e Vilunit - Velipoja (Peizazh i Mbrojtur), si zona 
të cilat mbartin numrin më të madh të llojeve me rëndësi të veçantë ruajtje.  

Për hartimin e këtij plani janë marrë parasysh planet dhe strategjitë e tjera vendore që 
prekin problemet e biodiversitetit si një ndër elementet e rëndësishëm të zhvillimit të 
qëndrueshëm. Vlerësimi Strategjik Mjedisor i Planit të Përgjithshëm Vendor dhe  Plani i 
menaxhimit Liqeni i Shkodrës janë dy nga dokumentet kryesore që janë marrë në 
konsideratë, duke  integruar dhe përmirësuar politikat dhe strategjitë e tyre në një qasje 
më të detajuar dhe më të përshtatshme për ruajtën e biodiversitetit. 

Ky plan vjen edhe si një përmbushje e detyrimit ligjor që bashkia Shkodër, si pushtet 
vendor ka  në ruajtjen e biodiversitetit të përcaktuar në  ligjin nr.9587, datë 20.7.2006 “Për 
mbrojtjen e biodiversitetit”.  

Ndër të tjera ky plan vjen edhe si një detyrim që Shqipëria ka ndaj marrëveshjeve të 
nënshkruara me konventat ndërkombëtare  në ruajtjen e mjedisit apo të biodiversitetit, 

ku mund të përmendim Konventën e Biodiversitetit - 1994, Konventën e Rios 05.01.1994 
- Larmia biologjike, Konventa e Bernës - Konventa për ruajtjen e jetës së egër dhe 
habitateve natyrore të Evropës, Konventën Ramsar , Konventën e Aarhusit, etj. 

Ky plan u mundësua nga bashkëpunimi i Organizatës “Forumi Shqiptar Liqeni i 
Shkodrës” me Bashkinë Shkodër dhe Agjencinë e Zhvillimit Rajonal 1, me mbështetjen 
financiare të Delegacionit të Bashkimit Evropian në Shqipëri përmes programit EcoNord.  

Për hatimin e planit u morën në konsideratë sugjerimet e ofruara nga të pranishmit në 
dëgjesat publike të realizuara, ku morën pjesë specialistë të mjedisit, përfaqësues  të 
njësive administrative, anëtarë të këshillit bashkiak dhe të institucioneve vendore të 
përfshira në ruajtjen e biodiversitetit. 

Në vijim, ky plan është hartuar mbi bazën e një procesi me pjesëmarrje të gjërë të 
komunitetit dhe grupeve të specialistëve.  Plani është në linjë edhe me planet e tjera 
strategjike të zhvillimit dhe mbrojtjes së mjedisit në rajon.  Qëllimi është të mundësohet 
ruajtja e biodiversitetit, nëpërmjet promovimit të praktikave të qëndrueshme të 
përdorimit të burimeve natyrore në drejtim të zhvillimit të agro-turizmit dhe agro-
biznesit. 

Plani parashikon një shtrirje kohore 7 vjeçare për zbatimin e objektivave të vendosur por 
qasja e ndjekur ofron mundësinë e vijueshmërisë së tij edhe përtej ketij afati. 

B. PËRMBLEDHJE  

Bashkia Shkodër në territorin e saj  zotëron një biodiversitet mjaft të pasur, për të cilin 
nevojitet një plan masash për të mundësuar ruajtjen duke zbatuar disa parime kryesore 
si zhvillimi i qëndrueshëm dhe parimi i mbrojtjes se mjedisit.  
 
Ekzistenca e zonave të mbrojtura, parkut kombëtar kanë ndikimin pozitiv në ruajtjen e 
biodiversitetit të larmishëm në këto zona. Hartimi i Planit të Përgjithshëm Vendor dhe 
Vleresimit Strategjik Mjedisor të tij, ka identifikuar problematikat mjedisore qe kanë 
ndikim në biodiversitetin e Bashkisë Shkodër. 
Zhvillimi i qëndrueshëm dhe shumë funksional i burimeve pyjore dhe kullosore 
sigurojnë shtimin e sipërfaqeve pyjore rrisin prodhimtarinë dhe aftësinë ripërtëritëse të 
pyjeve. Në kuadër të mbrojtjes së biodiversitetit , kujdes i veçantë do të tregohet edhe për 
zonat e mbrojtura natyrore si Parku i Alpeve, Liqeni i Shkodrës, Lumi Buna, Lumi 
Buna- Velipoja (Peizazh i Mbrojtur). 
 
Shfrytëzimi i biodiversitetit për qëllime ekonomike dhe fitimprurëse është një nga 
premisat e zhvillimit të ekonomive lokale dhe kombëtare. Por shfrytëzimi duhet të jetë 
njëkohësisht fitimprurës dhe i ekuilibruar, sepse shoqëria e konsumit dhe dëshira për të 
nxjerrë fitime shumë të mëdha e në një kohë mjaft të shkurtër kanë sjellë degradimin e 
ekosistemeve. Ruajtja e biodiversitetit në nivel global dhe rajonal mbështetet nga 
pikëpamja legjislative nga një sërë konventash ndërkombëtare. Vendi ynë është palë në 
konventën e Barcelonës për mbrojtjen e Mesdheut (1976), atë të Ramsarit për ruajtjen e 
zonave të lagëta (1971), atë të Bernës për ruajtjen dhe mbrojtjen e florës dhe të faunës së 
egër, etj.  
 
Pas Samitit të Rios (1992) i cili i kushtohet strategjisë botërore për ruajtjen e Biodiversitetit, 
u përpunua Strategjia Paneuropiane. Filozofia e kësaj strategjie ishte: Diversiteti 
biologjik dhe varieteti i florës dhe i faunës, ekosistemeve dhe pejsazheve është një nga 
pasuritë tona më të mëdha. Ne duhet t’ua kalojmë këtë trashëgimi natyrore brezave të 
ardhshëm si një sistem i qëndrueshëm.  
Në nivelin kombëtar, Shqipëria ka hartuar Strategjinë Kombëtare dhe Planin e Veprimit 
për ruajtjen e biodiversitetit.  
Kjo strategji synon zhvillimin e qëndrueshëm në ekosistemin urban të Shkodrës si dhe 
zvogëlimin e gjurmës ekologjike në  këtë ekosistem. Ajo synon parandalimin e 
degradimit të mëtejshëm të tokës, mbrojtjen e biodiversitetit si dhe e sigurimin e 
potencialit maksimal për të përmbushur funksionet ekologjike, ekonomike dhe sociale të 
këtij ekosistemi në nivel lokal, kombëtar dhe global pa cënuar ekosisteme të tjera.  

C. PROCESI DHE METODOLOGJIA 

Përgatitja dhe hartimi i studimit “Plani Lokal për Mbrojtjen e Biodiversitetit” Bashkia 
Shkodër është një model i ndërtuar mbi bazën e një procesi dhe planifikimi 
gjithëpërfshirës  me pjesëmarrje. “Plani Lokal për Mbrojtjen e Biodiversitetit” është 
hartuar nga specialistë vendorë të kësaj bashkie, ekspertë kombëtarë, si dhe me ndihmën 
e ekspertëve të FORUMIT Shqiptar Liqeni i Shkodrës. I zhvilluar në pesë pjesë kryesore, 
“Plani Lokal për Mbrojtjen e Biodiversitetit” është konceptuar në kapitujt kryesorë: (i) 
Analiza e gjendjes së biodiversitetit në Bashkinë Shkodër; (ii) Zonat e mbrojtura, llojet, 
pronësia dhe format e qeverisjes; (iii) Identifikimi i faktorëve të degradimit të habitateve 
dhe humbjes së biodiversitetit; (iv) Plani i veprimit dhe (v) Rekomandimet. Duke u 
kujdesur në mënyrë të veçantë në ndërveprimet ndërmjet çështjeve të ndryshme, për 
secilën çështje paraqitet problematika dhe rekomandimet për  ndërhyrjet konkrete. 
Kështu, dokumenti trajtohet në një rrjedhë logjike, ku së pari përcaktohet dhe analizohet 
problemi, dhe më pas jepen rrugët e mundshme të zgjidhjes. 

Një nga veçoritë e procesit të hartimit të këtij plani ka qenë diskutimi i gjetjeve dhe 
përfundimeve të këtij dokumenti me një numër të konsiderueshëm specialistësh vendorë 
dhe përfaqësues të komunitetit në bashkinë Shkodër.  

Me qëllimin e përgatitjes së një dokumenti gjithëpërfshirës, janë ndërmarrë një sërë 
veprimtarish paraprake si: organizimi i tre forumeve të hapura me qytetarët për 
identifikimin e problemeve, konsultimin publik përmes takimeve publike, si dhe ngritja 
dhe angazhimi i grupit të ekspertëve të bashkisë Shkodër me qëllim sigurimin e 
përvetësimit dhe pronësisë së këtij dokumenti. Me vendim nr. 12842/1, bashkia Shkodër 
ka përcaktuar grupin e ekspertëve pranë kësaj bashkie, kryesisht ekspert nga drejtoritë 
që kanë në fokus mjedisin, pyjet, turizmin etj.   

Grupi i ekspertëve të kësaj bashkie të ndihmuar nga ekspertë të jashtëm kanë punuar për 
grumbullimin e materialeve dhe të dhënave, si dhe në analizën e gjetjeve të dala nga 
forumet e hapura me qytetarët mbi bazën e të cilave është bërë  vlerësimi i situatës 
ekzistuese të biodiversitetit në territorin e Bashkisë së Shkodrës.  Analiza e situatës së 
biodiversitetit dhe konsultimi me Planin e Përgjithshëm Vendor Bashkia Shkodër, 
adresoi përcaktimin e objektivave strategjikë, të ndara këto në afatshkurtra, afatmesme 
dhe afatgjata. Janë realizuar dy workshope me dy çështje fokus:  

 i) Shfrytëzimi i qëndrueshëm i biodiversitetit ii) Plane të mundshme aksionesh me 
ndikim në përmirësimin e situatës së biodiversitetit në bashkinë Shkodër.  

Materiali përmban fotografi, grafikë dhe matrica shpjeguese që e lehtësojnë përdorimin 
e këtij plani.    

Ekipi i projektit “Mbrojtja e Biodiversitetit për Zhvillimin e Qëndrueshëm Lokal”, 
mbështetur nga Delegacioni i Bashkimit Evropian në Shqipëri përmes programit 
EcoNord dëshirojnë të falenderojnë aktorët lokalë dhe rajonalë të përfshirë në këtë proces 

për mbështetjen dhe angazhimin e tyre në hartimin e PLMB, si modeli dhe mekanizmi që 
do të ndikojë në ofrimin e shërbimeve për mbrojtjen e biodiversitetit në bashkinë 
Shkodër.   

 

D. PLANIFIKIMI ME PJESËMARRJE 

 

 

 

 

 

 

 

 

 

 

 

 

 

 

 

 

 

 

 

 

Figura 1. Takime me qytetarë të Bashkisë Shkodër 

E. PJESËMARRJA E PUBLIKUT NË VENDIMARRJE 

 

 

 

 

 

 

 

 

 

 

 

 

 

 

 

 

 

 

 

 

 

 

Figura 2. Dëgjesa publike në Këshillin Bashkiak 

KREU 1 

BIODIVERSITETI NË TERRITORIN  E 

BASHKISË SHKODËR 

I. ANALIZA E PËRGJITHSHME E GJENDJES SË 

BIODIVERSITETIT NË TERRITORIN  E  BASHKISË SHKODËR 
 

1.1 Veçoritë fiziko- klimatike të territorit. Bashkia Shkodër 

 

RELIEVI : Bashkia Shkodër është e vendosur në një reliev fushor e kodrinor në një lartësi 
25.3 m mbi nivelin e detit. Pjesën më të madhe të qytetit e dominon relievi fushor, 
kryesisht në pjesën veriore.  Zona fushore e qytetit kufizohet: nga lindja me lumin Kir 
e Drin; nga perëndimi me liqenin e Shkodrës; nga veriu me fushën e Shtojit dhe më 
tej përroi i Vrakës, ndërsa nga jugu me vargun e kodrës së Tepes e malin e Taraboshit. 
Relievi i ngritur përfaqësohet nga e ashtuquajtura kurorë e qytetit të Shkodrës, që 
shtrihet në pjesën periferike të qytetit të Shkodrës dhe përbëhet nga: kodrat e Rrencit, 
Tepes dhe mali i Taraboshit. 
 

KLIMA: Shkodra karakterizohet nga klima tipike mesdhetare, me verë të nxehtë e të 
thatë dhe dimër relativisht të butë dhe të lagësht me shira. Kushtet klimatike të qytetit 
të Shkodrës janë formuar nën veprimin e një sërë faktorësh. Në këtë aspekt mund të 
rendisim: 
 Relievi i ulët fushor, i cili ndikon temperaturat, reshjet, erërat etj; 

 Relievi i lartë malor i Alpeve në veri e lindje, prej nga zbresin erëra të ftohta; 

 Depërtimi i erërave të ftohta që zbresin nga malet e Malit të Zi; 

 Ndikimi detar nga perëndimi e jugperëndimi, por edhe ndikimi i relievit kodrinor të 
vargut Tepe-Kala-Tarabosh; 

 Pozicioni verior i qytetit ndikon intensitetin e rrezatimit diellor; 

 Rol të rëndësishëm luajnë erërat lokale si murlani dhe shiroku, që alternohen 
zakonisht gjatë dimrit, por edhe gjatë gjysmës së dytë të vjeshtës dhe gjysmës së parë 
të pranverës. 

 
RREZATIMI DIELLOR: Rrezatimi diellor ofron dritën e cila ka shumë rëndësi për 
procesin e lulëzimit të bimëve. Mbështetur në të dhënat zyrtare të INEUM, në 
territorin e  Bashkisë Shkodër ka rreth 2505,8 orë me diell brenda një viti, ndërsa vlera 
më e lartë e zgjatjes mujore të diellzimit është regjistruar në muajin korrik me 354.4 
orë. Në tabelën 1 jepet diellzimi mujor në qytetin e Shkodrës. 

Tabela 1.1. Diellzimi mujor i qytetit të Shkodrës (INEUM 2015)  

Muaji Orë me diell Ditë me diell 

Janar 113,6 22 

Shkurt 107,3 21 

Mars 169 26 

Prill 201,1 27 

Maj 245,5 29 

Qershor 300,9 29 

Korrik 354,4 30 

Gusht 328,3 30 

Shtator 260,3 28 

Tetor 205 28 

Nentor 112,2 24 

Dhjetor 99,2 21 

Shuma Totale 2505,8 orë 316 ditë 
 

Mbështetur në vrojtimin e (INEUM 2015) është konstatuar se muajt qershor, korrik dhe 
gusht (periudha e verës) i kanë thuajse të gjitha ditët me diell. Ky fakt është tregues i qartë 
i potencialit të lartë që ka territori i bashkisë Shkodër për rritjen dhe kultivimin e 
prodhimeve bujqësore, bimësisë natyrale dhe asaj dekorative. Kjo është edhe një nga 
arsyet e traditës shkodrane për kultivimin dhe rritjen e bimësisë së oborreve, egzistencën 
dhe qëndrueshmërinë e bimëve autoktone si dhe rritjen e kultivimin e produkteve 
bujqësore në fushat e Nënshkodrës.    

 

AJRI: Në përgjithësi cilësia e ajrit në qytetin e Shkodrës konsiderohet brenda standardeve 
të BE. Mbështetur në Raportin Kombëtar për gjendjen e Mjedisit 2015 treguesit e cilësisë 
së ajrit për qytetin e Shkodrës janë si në tabelën më poshtë:  

Tabela 1.2. Treguesit e cilësisë së ajrit në Shkodër krahasuar me standartet e BE 
(Burimi: AKM 2015) 

Stacione PM 10 PM 2.5 SO2 O3 CO NO2 Benzen 

Trendi në 
2 vjet 

Shkodër 21.84 20.51 11.64 13.34 5.52 9.22 71.54 78.54 0.51 0.65 12.05 8.82 1.59 2.31 

Standarti 
BE 

40 40 25 25       40  5 5 

 
Nga të dhënat monitoruese vihet re që cilësia e ajrit  në qytetin e Shkodrës është brenda 
standardeve të lejuara të BE e si rrjedhojë potencialet e rritjes së bimësisë në këtë rajon 
janë të konsiderueshme.  
 
ERËRAT: Regjimi i erërave është i lidhur ngushtë periudhën stinore, pozicionin qytetit 
të Shkodrës si dhe ndikimin e detit Adriatik. Në Shkodër fryjnë erëra që ndryshojnë 
shpesh gjatë vitit si nga drejtimi ashtu dhe nga shpejtësia. Në drejtimin e erërave ndikon 
afërsia me detin, drejtimi i vargmaleve dhe i luginave të lumit Kir dhe Drin. Drejtimin 
mbizotërues të erërave në qytetin e Shkodrës e vërejmë në tabelën e mëposhtme:  

Nga treguesit e tabelës 3 rezulton se vlerat më të mëdha të përqindjes i kanë drejtimet 
lindore me 10.5% e juglindore 7.1%. Erërat karakteristike që përshkojnë qytetin e 
Shkodrës janë: murlani, shiroku, veri dhe juga. Murlani është erë e fortë dhe 
përgjithësisht e thatë, që vjen nga veriu dhe verilindja nëpërmjet luginës së Drinit, Kirit 
dhe Rrjodhit. Gjatë dimrit, zakonisht fryn 2- 3 ditë pa ndërprerje. Shiroku është erë e 
nxehtë, gjatë periudhës se dimrit rrymat e shirokut ndihmojnë në shkrirjen e dëborës, që 
fryjnë liqenin dhe lumenjtë e Shkodrës. Në qytetin e Shkodrës karakteristikë është 
qarkullimi lokal i erës “briza”, sidomos në verë. Qyteti i Shkodrës në verë ka 36 ditë me 
brizë, ndërsa gjatë vitit numërohen rreth 93 ditë me brizë.       

 
TEMPERATURA E AJRIT DHE RRESHJET: Me temperaturën janë të lidhura rritja 
dhe zhvillimi i bimëve, proceset e tjera fiziologjike (frymëmarrja, avullimi, fotosinteza 
etj). Në përgjithësi, temperatura optimale e rajonit të Shkodrës është më e përshtatshme 
për zhvillimin e jetës së bimës. Sikurse u citua më lart, përveç temperaturës optimale 
bimët mund të rezistojnë edhe në temperature të ulëta (minimale) ose të larta 
(maksimale). Jashtë këtyre kufijve, bimët dëmtohen menjëherë. Temperatura mesatare 
në qytetin e Shkodrës është 14.8o C. Deti Adriatik dhe liqeni i Shkodrës ushtron një 
ndikim zbutës, si ndaj klimës së ftohtë të dimrit dhe të nxehtë të verës. Në tabelën e 
mëposhtme paraqiten variacionet e temperaturës dhe reshjeve gjatë vitit 2015.   

Tabela 1.4. Temperaturat maksimale absolute të ajrit dhe Mesataret mujore vjetore të 
reshjeve në mm (Burimi: INEUM. Shkodër 2015) 

Muaji Temperatura max absolute Sasia e rreshjeve mm 

Janar 18,2˚C 243mm 

Shkurt 21,7 ˚C 200 mm 

Mars 26,1 ˚C 180 mm 

Prill 27,5 ˚C 174 mm 

Maj 34,5 ˚C 126 mm 

Qershor 35,8 ˚C 67 mm 

Korrik 39,8 ˚C 42 mm 

Gusht 39,4 ˚C 70 mm 

Shtator 36,4 ˚C 179 mm 

Tetor 29,9 ˚C 230 mm 

Nentor 24,5 ˚C 274 mm 

Dhjetor 21,7 ˚C 280 mm 

Temperature max vjetore 39,8 oC 2065 mm në vit 
 

Tabela 1.3. Shpërndarja e drejtimit të erës në përqindje dhe sasia e reshjeve në qytetin 
e Shkodrës (Burimi: INEUM 2015) 

Veri  0,6% 

Verilindje  2,3% 

Lindje  10,5% 

Juglindje  7,1% 

Jug  5,8% 

Jugperëndim  4,3% 

Perëndim  5,2% 

Veriperëndim  3,4% 

Vlerat më të larta të maksimumeve absolute vërehen në muajin korrik dhe gusht, pra në 
periudhën më të nxehtë të vitit.  
Sa i përket sasisë së reshjeve qyteti i Shkodrës karakterizohet nga reshje të shumta të cilat 
shkojnë rreth 2065 mm në vit. Nga të dhënat e marra, rezulton se sasitë më të mëdha të 
reshjeve vërehen gjatë muajit nëntor (274 mm) dhe muajit dhjetor (280 mm), ndërsa 
muaji me i thatë është korriku me 42 mm. Rreth 82.6% e reshjeve vjetore bien gjatë 
periudhës tetor-maj. Në stinën e dimrit bien 35% e shumës vjetore dhe në stinën e verës 
0,8%. Muaji më i lagësht është dhjetori dhe muaji më i thatë është korriku. 

LAGËSHTIRA E AJRIT: Lagështira e ajrit është një element tjetër i rëndësishëm, që 
ndikon në krijimin e mikroklimës së qytetit të Shkodrës. Përmbajtja e lagështirës në ajër 
krijon kushte potenciale, për rënien e reshjeve, duke ndikuar botën bimore. Qyteti i 
Shkodrës njihet për potencialet e mikroklimës së lagësht si rrjedhojë e avullimit të 
sipërfaqeve të ekosistemeve liqenore, lumore e detare të këtij rajoni. Vlerat më të larta të 
lagështirës relative të ajrit në qytetin e Shkodrës janë shënuar në muajt nëntor dhe 
dhjetor, ndërsa vlerat më të ulëta të lagështirës relative vërehen në muajt korrik-gusht. 

1.2 Vlerat e biodiversitetit në territorin e Bashkisë Shkodër 

E gjithë zona e administrative e bashkisë Shkodër është e pasur në burime natyrore dhe 
diversitet të pasur të florës, faunës e habitateve. Kjo është evidente veçanërisht në zonat 
e mbrojtura (Liqeni Shkodrës, Parku kombëtar i Thethit, peizazhi mbrojtur Bunë-Velipojë) edhe 
pse gjatë dy dekadave të fundit, aktiviteti njerëzor i pa kontrolluar  ka sjellë humbje të 
biodiversitetit, ku një pjesë e llojeve po shkojnë drejt zhdukjes. Larmia biologjike e rajonit 
të Shkodrës përfshin gjithë speciet biologjike bimore dhe shtazore, me gjithë përmbajtjen 
gjenike dhe ekosistemet e që ajo mbart (D. Bejko 2012). Llojet, gjenet, dhe ekosistemet 
janë prodhim i evolucionit mbi tre miliard vjet. Ato përmbushin funksionin normal të 
sistemeve natyrore dhe të vetë jetës. Zhdukja e ndonjërit prej përbërësve të ekosistemit 
mund të jetë me pasoja të rënda për gjithë ekosistemin dhe vetë njeriun. Ekzistojnë lloje 
bimësh, të cilat kanë një mbulesë të konsiderueshme, në përqindje të lartë në raport me 
sipërfaqen e ekosistemit. Flora e zonës është e pasur me pyje bredhi, ahu, pisha, si dhe 
pemë frutore, bimë dekorative. Zona e Pultit, Shalës dhe Shoshit mbartin një biodiversitet 
të pasur, me lloje drurësh si pisha, ahu dhe bredhi që krijojnë pyje të lartë, si dhe shkurre 
të shumëllojshme, të cilat krijojnë peizazhe komplekse dhe tërheqëse. Biodiversiteti, si 
tërësi e llojeve dhe ekosistemeve tokësore e ujore në territorin e bashkisë të Shkodrës, 
shfaq ndryshime midis zonave dhe habitateve. Liqeni i Shkodrës, Parku Kombëtar Theth, 
Peizazhi i Mbrojtur Bunë-Velipojë, janë nga zonat me biodiversitet më të  pasur brenda 
territorit të bashkisë.  

1.2.1 Liqeni i Shkodrës  

Liqeni i Shkodrës është i njohur në nivel kombëtar dhe ndërkombëtar për diversitetin e 
pasër të llojeve (florës dhe faunës) dhe habitateve ujorë. Në këtë liqen janë regjistruar 
dhjetra habitate, ku janë gjetur shumë shoqërime bimore dhe lloje dominante. Në të hasen 
një shumëllojshmëri peshqish dhe shpendësh. Diversiteti i lartë biologjik i dedikohet 
veprimit të faktorëve favorizues kryesisht të karakterit ekologjiko-gjeografik. Ky 
diversitet habitatesh u jep strehë një numri të madh bimësh dhe kafshësh ku përfshihen 

disa tipe, nëntipe dhe shumë njësi klasifikimi më të vogla, si: lakustrine, palustrine, 
riverine, limnetike, litorale, emergjente, submergjente, notuese, pyll, shkurre, kaçube, bar 
etj.   
Në Liqenin e Shkodrës njihen 850 specie bimore dhe 600 specie shtazore. Në vetvete 
Liqeni përfaqëson një habitat të përmasave të mëdha, mjaft interesant, unikal dhe shumë 
kompleks për shtegtimin e këtyre llojeve (Dhora 2016). Karakteristikat unikale të këtij 
liqeni kanë lidhje me regjimin e tij ujor, që ndryshon sipas stinëve, me luhatjen e vëllimit 
të ujit, deri në afër dyfish. Në stinën e verës në pjesën veriore, por edhe atë lindore e 
juglindore të liqenit, formohen cektina duke zhvilluar kështu sipërfaqe të përkohshme 
kënetore.  
Liqeni i Shkodrës përfaqëson zonë të ndërmjetme midis sistemeve tokësore dhe ujore, ku 
tokat janë nën ujë gjatë një pjese të vitit, ku mund të zhvillohen këneta dhe pyjet kënetore. 
Prej pikës më jugore të liqenit, pra në dalje të Bunës, ku fillon Liqeni i Shkodrës e deri në 
Kepin e Radushës është shkëmbor gëlqeror. Liqeni karakterizohet nga shumë gjire,  kepe 
dhe ishuj të vegjël që kanë interes dhe rëndësi të veçantë në hidrologjinë  dhe biologjinë 
e liqenit, pasi janë mjedise relativisht të izoluara, me bimësi interesante, strehë dhe vende 
riprodhimi për shpendët dhe kafshët e tjera. Liqenin e Shkodrës mund ta konsiderojmë 

si një kompleks shumë të pasur habitatesh. Sistemi i habitateve të Liqenit të Shkodrës 
është dinamik në raport me kohën.  

Në stinën e vjeshtës dhe sidomos atë dimrit, kur volumi i ujit në liqen rritet, temperatura 
e ujit zbret dukshëm, turbullimi rritet prej erërave dhe shirave, bimësia pakësohet e si 
rrjedhojë larmia e habitateve zvogëlohet. Kjo është arsyeja që në dimër numri i habitateve 
në Liqenin e Shkodrës bie dukshëm. Fauna e liqenit është e pasur me lloje të  kafshëve 
ujore, peshq e  molusqe ( Dhora 2016).  Në Liqenin e Shkodrës dhe ujërat e pellgut të tij 
ujëmbledhës janë gjetur 54 lloje molusqesh. Brenda në liqen janë gjetur 30 lloje krustacë 
nga 87 të tilla. Ato grupohen si 62 lloje të  gaforreve të ulta dhe 25 lloje të  larta. Prej 
studimeve të kryera numri i llojeve të insekteve në këtë pellg është vlerësuar të jetë rreth 
6000, nga të cilat mbi 100 lloje janë endemike të këtij liqeni. Përsa u takon gjitarëve pellgu 
Ujëmbledhës i Liqenit të Shkodrës përmban 57 lloje gjitarësh, prej të cilëve 20 lloje të 
lakuriqëve të natës dhe 12 lloje brejtësish.   

RESURSET PESHKORE: Liqeni i Shkodrës është i njohur për larminë e e llojeve 
të peshqëve objekt peshkimi. Sipas Dhora 2016, lista e peshqve (Actinopterygii) të Liqenit 
të Shkodrës dhe ujërave afluente përmban 52 specie. Familja Cyprinidae ka 25 specie, ose 
48 % të totalit, çka konsiderohet përqindje e lartë dhe ky fakt e karakterizon liqenin dhe 
iktiofaunën e tij si ciprinidë. Ujërat përreth liqenit dhe iktiofauna e tyre janë salmonide.  
Në liqen janë gjetur 9 specie të familjes Salmonidae (17.3 %).  Speciet autoktone të Liqenit 
të Shkodrës janë gjuca (Alburnus scoranza) dhe krapi (Cyprinus carpio) me vlerë të madhe 
për ekonominë lokale dhe më gjerë. Speciet migruese (përmes Lumit Buna në Det) si 
kubla (Alosa agone), ngjala (Anguilla anguilla), qefulli i verës dhe qefulli i vjeshtës (Mugil 
cephalus dhe Liza ramado) janë resurse peshkore me rëndësi të veçantë. Krahas specieve 
rezidente dhe migratore në liqen janë introduktuar edhe specie të tjera si karasi (Carassius 
gibelio) dhe sharmaku (Perca fluviatilis).  

Vlen për t`u theksuar se në pellgun ujëmbledhës Liqeni i Shkodrës, zënia e peshkut 
konsiderohet e madhe. Në komunitetin e peshqve ka dominancë të specieve vendase dhe 
prezencë të specieve ekzotike, por me impakt jo të madh. Më e përhapur është familja e 
krapit me 26 lloje dhe familja e troftave me 8 lloje. Te tjera janë familja e kavallëve ajo e 
blinëve,  familja e kublave,  familja e levrekëve, familja e burdullakëve, familja e ngjalave 
dhe familja e qefujve. (Dhora 2003). Lista e plotë e llojeve të peshqëve objekt peshkimi 
gjendet në Anex 1 të këtij botimi. 

SHPENDËT: Liqeni i Shkodrës përfaqëson një ndër zonat me avifaunë më të pasur 
në Shqipëri. Në Liqenin e Shkodrës dhe pellgun e tij ujëmbledhës janë regjistruar 283 lloje 
shpendësh, prej të cilëve 168 janë të habitateve ujore. Në këtë liqen (në pjesën Malazeze) 
gjendet një koloni e Pelikanit kaçurrel (Pelecanus crispus), lloj i cili mban statusin "i 
përkeqsuar" në nivel global. Liqeni i Shkodrës plotëson kriterin e Ramsarit për numrin e 
çifteve folezuese të Chlidonias hybridus dhe Phalacrocorax pygmeus. Ai është listuar në listën 
e ligatinave me rëndësi globale për numrin e lartë të shpendëve që dimërojnë në këtë 
zonë. Sot numërohen më shumë se 300 mijë individ numri i të cilëve është rritur ndjeshëm 
si rrjedhojë e miratimit të ligjit Nr. 7/2014 dhe Nr. 61/2016 “Për shpalljen e moratoriumit 
të gjuetisë në Republikën e Shqipërisë”.” Lista e plotë e shpendëve gjendet në Anex 1 të 
këtij botimi.  

BIMËT: Pellgu i liqenit përmban rreth 1900 lloje të bimëve, një pjesë e të cilave 
janë të përfshira në listën e kuqe të florës shqiptare.  
Bimësia makrofite e liqenit përfshin jo vetëm bimët të cilat rriten e zhvillohen në mjedisin 
e mirëfilltë ujor, por edhe të bimëve të cilat takohen në brigjet e liqenit. Një përfshirje e 
tillë në rastin konkret bëhet e nevojshme për faktin se fluktacionet e nivelit të ujit 
shkaktojnë inondime të sipërfaqeve të tëra tokësore duke bërë që për periudha të 
caktuara të vitit në mjedisin ujor të rriten edhe bimë të brigjeve të liqenit. Për më tepër, 
në disa raste gjatë periudhës së ngrohtë në tokat dhe livadhet e lagështa e me ujë, edhe 
në ato jo fare pranë liqenit, por që mbushen me ujë gjatë dimrit, takohen bimë tipike ujore 
si lkoni i bardhë (Nymphea alba) dhe lkoni i verdhë (Nymphar luteum). Ndërmjet bimëve 
drunore disa janë të introduktuara. Bimë e rrezikuar ujore mund të konsiderohet arra e 
ujit (Trapha natans). 

Figura 3: Harta e diversitetit të faunës. Bashkia Shkoder (Burimi: VSM i Planit te Përgjithshëm Vendor) 

Lista e bimëve sipas zonave vertikale bimore bazuar në studime të ndryshme është 
shumë e gjatë por vlen të citohet që bimësia në pellgun e liqenit të shkodrës shtrihet në 
katër breza si më poshtë:  

i) Zona e makjes shtrihet në lartësinë 400-500 m lartësi mbi nivelin e detit. Prej 
drurëve dhe shkurreve gjethembajtëse, më të përhapura të kësaj zone, janë: ilqja, 
dëllinja e kuqe, shqopa, ulliri, mareja, dafina etj. Prej drurëve dhe shkurreve 
gjetherënëse mund të veçojmë: shega, shkoza e zezë, murrizi një bërthamësh, 
manaferra, driza, krekëza, thanukla, vidhi i bardhë, amorfa shkurre, gjineshtra, 
frashër uji, frashëri i bardhë, plepi i bardhë, plepi i zi, shelgu i zi, shelgu i kuq, 
vërri i zi, fiku etj.  

ii) Zona e dushkut shtrihet në lartësitë 300-700 metra mbi nivelin e detit. Llojet më të 
përhapura të gjinisë Quercus të kësaj zone: bulgëri, qarri, shparthi, etj. Drurë dhe 
shkurre të tjerë të kësaj zone janë: panja rrapi, panja mali, panjë, gështenjë, 
vodhëviçëza, vodha, mëlleza, blini, lajthia, murrizi pesëbërthamësh, dëllinja e zezë 
etj.  

iii) Zona e ahut ndodhet në lartësitë 600-1700 m mbi nivelin e detit dhe së bashku me 
nënzonën e pishës shkon deri 1900 m. Në këtë zonë gjenden lloje të drurëve si ahu, 
panja e malit, si dhe shkurret: borbulli i padhëmbëzuar, mjedra, boronica etj. Nga 
halorët më shumë gjinden: rrobulli, pisha e zezë e më pak të tjerat.   

iv) Zona e kullotave alpine shtrihet 1800-1900 m mbi nivelin e detit. Disa gjini dhe 
lloje bimore më të përhapura të kësaj zone janë: trëndafili i egër, samina, shelgu 
zvarritës, flokësa, bishtpelëza, luluza italiane, këlerie, gentiana pranverore, 
lulekëmbana, klokëza etj. 

Figura 4.  Hartë e bimësisë së zonës së mbrojtur Liqeni i Shkodrës. Përpunuar sipas (D. Bejko 2012) 

Habitate të kërcënuara në Liqenin e Shkodrës: Liqeni i Shkodrës numëron sot dhjetra 
habitate sistemi i të cilëve varion në kohë në vartësi të zhvillimit të faktorëve biotikë 
dhe a biotikë si dhe në vartësi të ndryshimeve stinore. E parë në këtë këndveshtrim 
duhet të theksojmë se numri i habitateve te Liqenit të Shkodrës është vertetë i madh dhe 
variues por një pjesë e tyre janë listuar në listën e habitateve të kërcënuara si më poshtë:  
1. Syri i Sheganit; 
2. Hurdhanat e Kosanit; 
3. Livadhet nënujore në Shegan; 
4. Livadhet floatuese të përqëndruara në zonën e Shkodër – Bishti Qenisë, Buzë Uji, 

Hot; 
5. Kallamishtet - xukthat Shkodër Vrakë dhe Buzë Ujit; 
6. Pyjet e brigjeve, të lokalizuar në zonat: Shegan Kamicë, Shkodër Vrakë, Zogaj 

Tarabosh Shirokë; 
7. Zallishtet: Zalli i bardhë, Burgu (Zaruf - Burg), Buzë Gegaj – Zogaj 

 

1.2.2 Lumi Buna  

Lumi Buna me gjatësi prej 44 km ka një prurje mesatare vjetore prej 320 m3/sek dhe së 
bashku me Lumin Drin bëjnë 680 m3/sek. Prurja maksimale e Bunës është 7500 m3/sek, 
duke bërë që Lumi Buna të njihet si i dyti në Pellgun e Adriatikut, pas lumit Po, dhe si i 
pesti në krejt Pellgun e Mesdheut, pas lumenjve Danubi, Nili, Rhine dhe Po (Qiriazi, 
1986).  
Përgjatë brigjeve të lumit Buna ka një biodiversitet me vlera të larta natyrore. Bimësia 
pyjore dikur ka qenë shumë më e pasur sesa sot. Një prej faktorëve kryesore degradues 
ka qenë prerja e paligjshme e drurëve deri në kufijtë e një shpyllëzimi të plotë. Bimësi 
pyjore gjendet në njësitë administrative malore, brigjet e lumit në Rezervatin e Velipojës, 
Ishullin Ada, në fshatrat Reç, Sutjel, Shënkoll dhe në ishullin e Bahçallekut. Bimësia e 
sipërfaqeve pyjore të zonës së ulët përbëhet kryesisht nga disa lloje plepash (Populus sp), 
shelgjesh (Salix sp), frashëri (Fraxinus sp), dushqesh (Quercus sp) rrushkulli (Ruscus 
aculeatus), akacia (Robinia pseudoacacia), thana (Cornus mas), shkoza (Carpinus bettulus), 
marina (Tamarix parviflora), etj. 
Në lumin Buna gjenden mbi 30 lloje peshqish, që gjenden edhe në Liqenin e Shkodrës: në 
ujëra hasim shumë krapin (Cyprinus carpio), karasin (Carassius auratus gibelio), gjucën 
(Alburnus alburnus alborella), njilën (Chondrostoma nasus ohridanus), skortën e zezë 
(Pachychilon pictum), lloskën (Scardinus erythrophthalmus scardafa), mëlyshin (Leuciscus 
cephalus albus), sharmakun (Perca fluviatilis), barburiqin (Blenius fluviatilis), etj.  

Lumi Buna është rrugë kalimi për 13 lloje e nënlloje peshqish të konstatuar që migrojnë 
nga liqeni për në detin Adriatik dhe anasjelltas. Ndër to përmendim blinin (Acipenser 
sturio) që është lloj globalisht i rrezikuar, kublën (Alosa fallax nilotica), ngjalën (Anguilla 
anguilla), levrekun (Dicentrarchus labrax), qefullin e verës (Mugil cephalus), qefullin e 
vjeshtës (Liza ramada), shojzën (Platichthys flesus luscus), etj.  
Në hapësirën e grykëderdhjes së Bunës (Delta e Bunës) ka mbi 50 lloje të tjerë peshqish, 
ku ndër më të njohurit janë açuga (Engraulis encrasicholus), çeliku (Aphanius fasciatus), 
gjilpërëza turigjatë (Syngnathus tenuirostris), korbi i zi (Sciaena umbra), korbi i bardhë 

(Umbrina cirrosa), sargu (Diplodus sargus), murra (Lithognathus mormyrus), aterina 
(Atherina hepsetus), gjuhëza e Adriatikut (Solea vulgaris), etj.  
Lumi Buna, së bashku me ujërat pranë saj, përfaqëson një nga korridoret më të 

rëndësishëm në Europë për migrimin e peshkut dhe shtegtimin e zogjve. Ai është 
baseni më i pasur në rajon sa i takon faunës. Grykëderdhja e Bunës, Rezervati i Velipojës, 
Këneta e Domnit, Laguna e Vilunit, Liqeni i Shasit, kriporja e Ulqinit, sipërfaqja kënetore 
e Shtojit të Poshtëm në Ulqin janë të populluara me shpendë, veçanërisht në dimër. Këto 
sipërfaqe përfshihen në njërën prej tre rrugëve më të rëndësishme të migrimit të 
shpendëve të Evropës.  
Në Bunë janë numëruar rreth 50 lloje shpendësh ujore. Ndër to kredharaku i vogël 
(Tachybaptus ruficollis), karabullaku i vogël (Phalacrocorax pygmeus), kryekeqja e madhe 
(Anas penelope), rosa e vendit (Anas platyrhynchos), rosa sqeplugë (Anas clypeata), rosa 
kërre (Anas crecca), kryekuqja e mjeme (Aythya ferina), rosa me katër sy (Bucephala 
clangula), bajza (Fulica atra), cinja (Vanellus vanellus), pulëbardha e zakonshme (Larus 
ridibundus), etj. Rëndësi të veçantë ka pulëbardha e vogël (hydrocoleus minutus) dhe 
dallëndyshja e detit (Sterna sandvicensis), numri i të cilave konsiderohet i rëndësishëm 
ndaj numrit të përgjithshëm për Shqipërinë dhe Mesdheun. Veçohet gjithashtu kriporja 
e Ulqinit e cila aktualisht është një nga mjediset më të përshtatshëm për folezimin e 
shumë llojeve të cilat pastaj vijnë në Bunë edhe në pjesën shqiptare si laraska e detit 
(Haematopus ostralegus), gjelaci symadh (Burhinus oedicnemus), kalorësi (Himantopus 
himantopus), sqepbiza (Recurvirostra avosetta), bisht-dallendyshja (Glareola pratincola), 
vrapuesi gushëbardhë (Charadrius alexandrinus), dallëndyshja e vogël e detit (Sterna 
hirundo), etj. 
 

1.2.3 Parku Kombëtar i Thethit 

Parku Kombëtar i Thethit njihet për diversitetin e pasur të llojeve, faunes dhe florës. Në 
këtë zonë janë gjetur dhe jetojnë rreth 1500 lloje bimësh, të cilat përfaqësojnë gati gjysmën 
e florës së vendit tonë. Në listën e bimëve që jetojnë në këtë zonë rreth 100 lloje janë bimë 
mjekësore dhe tanifere shumë të dobishme për shëndetin e njeriut, ndërsa rreth 70 lloje 
janë të rrezikuara për zhdukje. Në Parkun Kombëtar të Thethit dallohen 3 kate bimore:  

i) Kati i dushkut, i cili ka bimësi shumë të larmishme dhe në të dallohen drurë si: 
qarri (Quercus ceris), mëlleza (Ostria carpenifolia), shkoza (Crapinus orientalis), 
frashëri i bardhë (Fraxinus ornus), thana (Cornus mas), etj.  

ii) Kati i ahut ku bimët më të rëndësishme janë: ahu (Fagus silvatica), bredhi i bardhë 
(Abies alba), panja e malit (Acer pseudoplatanus), etj.  

iii) Kati i kullotave alpine që përbëhet nga bimë barishtore dhe pak shkurrëza si: 
dëllinjat (Juniperus sp), shelgjet (Salix sp), etj. Ndër bimët më të rëndësishme të këtij 
kati janë: flokëzi (Poa alpina), pirësja e gjakut (Sesleria nitida), asteri (Aster alpinus), 
tërfili i alpeve (Trifolium alpestre), thuepula (Lotus corniculatus) etj.                                                                                                             

Fauna e parkut është e pasur dhe e larmishme. Aty gjejnë strehë dhe jetojnë rreth 20 lloje 
gjitarësh, 50 lloje shpendësh folenizues, afro 10 lloje zvarranikësh dhe rreth 8 lloje 
amfibësh. Lidhur me ekosistemet e pyjeve të lartë dhe me ato malore e alpine rëndësi 

paraqesin gjitarët dhe shpendët. Ndër gjitarët më të mëdhej të parkut janë: ariu i murrmë 
(Ursus arctos), ujku (Canis lupus), rrëqebulli (Lynix lynix), dhia e egër (Rubicapra ribicapra), 
dhe kaprolli (Capreolus capreolus), etj. 

Parku i Thethit quhet ndryshe edhe park zoologjik natyror pasi ka një hapësirë të 
admirueshme, e cila i ofron kushte të mira jetese disa llojeve të ndryshme të kafshëve të 
egra si: ariu, dhia e egër, derri i egër, kaprolli, dhelpra, ujku, lepuri, pa harruar 
rrëqebullin, zardafin e iriqin. Përveç shumëllojshmërisë së kafshëve të egra, pylli i thethit 
është mjaft i pasur edhe me shpendë të ndryshëm si shqiponja, skifteri, thëllëza, pëllumbi 
i egër, gjeli i egër dhe pula e egër e shumë shpendë të tjerë që shtegtojnë në Theth gjatë 
sezonit të riprodhimit. Nuk duhen lënë pa u përmendur edhe pasuritë e lumit të Shalës, 
që buron në Okol dhe të lumit të Kapresë, që shquhen për peshkun karakteristik: troftën 
pikaloshe e kryemadhe, pa harruar edhe liqenin e akullt të Tërthores, ku gjendet peshku 
tritoni alpin dhe shumë lloje të tjera. 

Thethi rrethohet nga male të larta dhe qafa mahnitëse, duke filluar nga Qafa e Thanës, 
Shtegu i Dhenve, Radohima, Sheniku, Papluku, Maja e Alisë, Qafa e Pejës, Gropa e Bukur, 
Qafa e Jezercës, Maja e Zezë, Maja e Zorgjit. Fshatrat e kësaj zone shtrihen në të dy anët 
e lumit nga Okoli deri në Grunas, ku spikasin shtëpitë karakteristike që të gërshetuara 
me sfondin alpin, të shfaqen si peizazhe të papërsëritshme dhe të papara ndonjëherë. 

Bukuritë e papërsëritshme të këtij fshati malor në zemër të Alpeve shqiptare, e bëjnë 
Thethin që të zërë një vend të rëndësishëm në natyrën dhe turizmin shqiptar. Duke u 
nisur nga veçoritë e tij dhe nga vendndodhja pranë kufirit, Parku Kombëtar i Thethit 
është propozuar që të jetë pjesë e një parku ndër ballkanik të quajtur Parku i Paqes, ku të 
përfshihen territore edhe nga Kosova dhe Mali i Zi. Në parkun Kombëtar te Thethit rriten 
rreth 1500 lloje bimësh, të cilat përfaqësojnë gati gjysmën e florës së vendit tonë. Nga 
bimët, rreth 100 lloje janë bimë mjekësore dhe tanifere shumë të dobishme ndërsa rreth 
70 lloje bimësh janë të rrezikuara për zhdukje. Gjuetia ka ulur numrin e individëve në 
popullatën e lepurit të egër dhe rriqebullit. Po kështu janë degraduar shumë popullata të 
shpendëve të egër. Lista e llojeve të rrezikuara bimore në PK të Thethit:  kërleka (Pinus 
mughus), plepi egër (Populus tremula), zhabina e Hajekut (Ranunculus hayeki), bredhi i 
bardhë (Abies alba), rrobulli (Pinus heldreichi), sanza (Gentiana lutea), Zambaku (Lilium 
albanicum), vulfenia (Ëulfenia baldaci), viola e Dukagjinit (Viola ducaginica), klokëz lulegjatë 
(Silene macrantha). 
Lista e llojeve të rrezikuara të faunës së egër në PK të Thethit është e konsiderueshme 
dhe ndër më të rrezikuarit janë: reptilët dhe amfibët si bretkoca e malit (Rana temporaria), 
tritoni Alpin (Tritunus alpestris), Salamandra e zezë (Salamandra arta),etj.  Ndër llojet e  
rrezikuar tek peshqit janë troftë gjuca (Salmo trutta), nga shpendët: shqiponja e maleve 
(Aquilla chrysaetos), fajkoi thonjëbardhë (Falco naummani), gjeli egër (Tetrao urogallus), 
thellëza e malit (Alectoris graeca). 
Lista e llojeve të rrezikuara të gjitarëve në PK të Thethit numëron disa nga gjitarët më të 
rëndësishëm si rriqebulli (Lynx lynx), ariu i murmë (Ursus arctos), kaprolli (Capreolus 
capreolus) dhe dhia e egër (Rupicapra rupicapra).  
Thethi vizitohet nga 5000–10.000 turistë të huaj, brenda nje periudhe disa mujore 
ndërkohë që monitorimi i gjendjes mjedisore mbetet në nivele shumë të ulëta, e si 
rrjedhojë,  risku i impakteve në mjedis është evident dhe me trend në rritje. 

1.2.4 Laguna e Vilunit  

Laguna e Vilunit Shtrihet në segmentin më verior të bregdetit Adriatik, në atë Shëngjin - 
Grykëderdhja e Bunës. Me një gjatësi maksimale prej 3 km dhe gjerësia 0,9 km, kjo lagunë 
gjendet vetëm 7 km larg Deltës së Bunës, rreth 2 km larg vijës detare të plazhit të Velipojës 
dhe rreth 12 km larg plazhit të Shëngjinit.  Sipërfaqja e saj është 1,96 km2 por ajo ndryshon 
gjatë vitit, sidomos midis dimrit e verës. Thellësia luhatet nga 80-100 cm, por në disa 
segmente arrin 2 – 3 m. Formimi i Lagunës së Vilunit është i lidhur me evolucionin e gjithë 
Fushës së Velipojës. Hapësira nga grykëderdhja e Bunës e deri në perëndim të kurrizit 
kodrinor të Rencit, është formuar shekuj më parë. Në njërin nga këto pellgje me një formë 
pak a shumë të rregullt rrethore shënohet edhe Liqeni i Lundërzës. Formimi i kësaj lagune 
është rrjedhojë e një sërë faktorësh që po i rendisim si më poshtë: 

a) Veprimtaria akumuluese të dallgëve të detit; 
b) Materiali i bollshëm ranor që vinte nga prurjet e lumenjve të kësaj hapësirë, kryesisht 

Drini dhe Buna; 
c) Deluvionet e shpërndara nga shpatat e kurrizit të Rencit si dhe  
d) Mbushjet prej dekompozimeve bimore e shtazore. 

 

Laguna e Vilunit karakterizohet nga bimësia barishtore e tokave të kripura. Në ujërat e 
kripura të Lagunës takohen potamogetoni (Potamogeton nodosus), potamogetoni si krëhër 
(Potamogeton pectinatus), gjethebriri i zhytur (Ceratophyllum submersum) etj. Kallamishtja 
(Phragmites australis), truska (Pycreus flavescens), etj janë  gjithashtu një mjedis i preferuar 
për shpendët e ujit. Ndër bimët e tjera që hasen në lagunë janë këlkoja e ujit (Alisma-
plantago aquatica), veronica barcapoi ujce (Veronica anagalis –aquatica), bliqini (Butomus 
umbellatus), zhavari gjethegjërë (Typha latifoglia), kulmaku bregdetar (Juncus maritimus), 
kulmaku i mprehtë (Juncus acutus), presja e larguar (Carex distans), heleoharëza 
majëhalëzuar (Heleocharis acicularis), laboti si shigjetë (Atriplex hastata), bargjaku i shelgjeve 
(Lythrum salicaria), fshesa (Limonium vulgare), krisja (Cynodon dactylon), halimionia si 
burdullak (Halimnione portulacoides), zuba (Holoschensus vulgaris), polipoga bregdetare 
(Polypogon maritimum). Ndërsa më në thellësi të lagunës zhvillohet një bimvsi tipike e 
shkurrore e zonave të lagëta si dhe drurë. Llojet më të hasura janë mrina (Tamarix 
parviflora), plepi i bardhë (Populus alba), manaferra (Rubus ulmifolius), thanukla (Cornus 
sanguinea), vidhi (Ulmus sp), trëndafili (Rosa sp), murrizi (Crataegus sp). Gjithashtu gjenden 
edhe bimë të katit të nënpyllit si salepi (Orchis sp), fiershqiponja (Pteridium aquilinum), 
gjethedelli heshtor (Plantago lanceolata), gjethedelli i madh (Plantago major), briza e vogël 
(Briza minor), halmuca vezake (Aegilops ovata), bishtlepuri vezak ( Lagurus ovatus), elbi 
(Hordeum murinum) etj. Në lindje të Lagunës shtrihet vargu kodrinor i Rrencit, 
përgjithësisht i zhveshur për shkak të terrenit shkëmbor dhe ndërhyrjeve të njerëzve. Por 
përsësi ai arrin të krijojë mikroklima me shumë vlerë. Në lagunën e Vilunit takohen shumë 
peshq carnivorë, erbovorë e omnivorë.  Ndër peshqit më tipikë të cilët kanë rëndësi edhe 
për tregtinë mund të përmendim qefullin e verës (Mugil cephalus) dhe të vjeshtës (Liza 
ramada), por krahas tyre rriten edhe ngjala (Anguilla anguilla), levreku (Dicentrarcus labrax), 
gjuhëza (Solea vulgaris), barbuni (Mullus barbutus), lojba (Lichia amia) etj. Ndër shpendët 
takollen rreth 183 lloje në Lagunë, 193 në rezervatin e Velipojës si dhe rreth 144 lloje në 
Kënetën e Domnit.  Laguna i ka kushtet shumë të përshtatshme për shpendët ujorë. Grupi 

më i përhapur është ai i harabelorëve ku mbizotërojnë stërqoka (Corvus monrdula), cërloi i 
zi pikalosh (Sturnus vulgaris) dhe sorra (Corvus corone cornix). Në kënetën e Domnit gjendet 
më shpesh pula e ujit (Gallinula chloropus), gakthi i vogël (Ixobrychus minutus), bajukla 
(Fulica atra) etj. Ndër shpendët të cilët janë rrëmbenjës veçohen shqipja e kënetës (Circus 
aeruginosus), ndërsa ndër shpendët ujorë jofolezues përmendim çikën  e gardhit  
(Acrocephalus arundinaceus), çikën e kallamishteve (Acrocephalus scirpaceus). Disa lloje janë 
globalisht të rrezikuar: pelikani (Pelecanus crispus), kryekuqja e  vogël (Aythya nyroca), 
shqiponja e madhe e rosave (Aquila clanga), skifteri kthetraverdhë (Falco naumanni) etj. Në 
pyllin pranë lagunës rriten edhe shumë lloje gjitarësh si dhelpra (Vulpes vulpes), lepuri 
(Lepus caopensis), çakalli (Canis aureus), numri i të cilvve ka ardhur gjithnjë e në rënie. Disa 
lloje janë lloje që konsiderohen me rëndësi europiane si lundërza (Lutra lutra), kunadhja 
(Martes foina), ujku (Canis lupus) etj.  

1.2.5 Pyjet dhe Kullotat nën administrimin e Bashkisë Shkodër  

Ekosistemi i pyjeve dhe kullotat zënë një sipërfaqe të konsiderueshme në Bashkinë 
Shkodër. Këto ekosisteme mbartin në vetvete vlera ekonomike, mjedisore, ekologjike, 
ushqimore, rekreative e turistike. Sipërfaqet pyjore janë pjesë përbërëse e të gjithë territorit 
të Bashkisë Shkodër, por më të evidentuar në zonën malore, ku gjenden pyjet e lartë dhe 
me vlera të larta peisazhike. 
Ekosistemet pyjore shërbejnë për prodhimin e lëndës së drurit dhe druve të zjarrit, 
punësimin banorëve në zonën rurale, ofrojnë shërbime mjedisore si: zbutjen e 
ndryshimeve klimatike, mbrojtjen e tokës nga erozioni dhe rrëshqitjet, reduktimin e  
dyoksidit të karbonit i cili pasi thithet nga pemët nëpërmjet fotosintezës depozitohet në 
dru, lëvore, gjethe e rrënjë. Sipërfaqet pyjore shërbejnë si rezervuar karboni, ndaj shtimi 
apo përmirësimi i këtyre sipërfaqeve do të ndihmonte në reduktimin e dioksidit të 
karbonit në atmosferë.  
Në kuadër të protokollit të Kiotos ku bën pjesë edhe Shqipëria, shtetet janë dakortësuar të 
luftojnë efektin sere nëpërmjet uljes së sasisë së karbonit, përmes  pyllëzimit dhe 
ripyllëzimit. Nëse ky objektiv arrihet, krijohen kapacitete të lira karboni (kredite karboni), 
të cilat mund të shiten tek vendet me teprica karboni. 
Me zbatimin e reformës se re administrative territoriale, pyjet dhe kullotat iu transferuan 
bashkive me VKM nr. 433, “Për Transferimin në Pronësi të Bashkive të Pyjeve dhe të 
Kullotave Publike”. Sipas listave të inventarit, sipërfaqet pyjore dhe kullosore (që ishin në  
administrim të Ministrisë së Mjedist), u transferuan në pronësi të Bashkive ndër të tjera 
dhe bashkisë Shkodër. Bazuar në listën e inventarit të miratuar me VKM nr. 433, datë 
08.06.2016, sipërfaqja e përgjithshme pyjore e kullosore e Bashkisë Shkodër (perfshirë edhe 
zonat e mbrojtura) është 52520 ha nga të cilat 43805.5 ha përfshihen si në tabelën më poshtë:  

 

  

 

 

Tabela 1.5. Sipërfaqet pyjore dhe kullosore, sipas listës së inventarit, të 
transferuara në pronësi të Bashkisë Shkodër 

Asete Sipërfaqe ha 

Pyje 30992 ha 

Kullota 5377 ha 

Sipërfaqe inproduktive 5556 ha 

Tokë djerr 1029 ha 

Bimësi pyjore 851.5 ha 

Sipërfaqe gjithsej: 43805.5 ha 

Në tabelën më poshtë kemi listuar të gjitha kategoritë e pyllit në administrim të 
Bashkisë Shkodër si: pyll i rallë, pyll i dendur, shkurre të rralle, shkurre të dendur dhe 
livadhe e kullota dhe banim natyrore. Fondi pyjor në administrim i shpërndare sipas 
zonave është prezantuar në tabelën 6. 

Tabela 1.6. Fondi pyjor në administrim të Bashkisë Shkodër 
(Burimi: VKM për transferimin e pyjeve Bashkisë Shkodër) 

Zonat Sipërfaqe në ha 

Bruçaj 3,159.80 

Djerre 49.00 

Inproduktive 174.50 

Kullotë 151.50 

Pyll 2,784.80 

Berdice 68.80 

Bimësipyjore 68.80 

Drin Gjader-Kir 6.08 

Djerre 6.08 

Lugina e Kirit 10,262.20 

Djerre 537.70 

Inproduktive 1,615.75 

Kullotë 757.45 

Pyll 7,351.30 

Lugina e Shales 1  5,205.26 

Djerre 91.50 

Inproduktive 742.45 

Kullotë 208.80 

Pyll 4,162.51 

Lugina e Shales 2 3,692.50 

Djerre                                  54.00 

Inproduktive 876.30 

Kullotë 165.55 

Pyll 2,596.65 

Maja e Pejes 840.40 

Kullotë 840.40 

Sheldi 3,847.29 

Bimësi pyjore 33.40 

Djerre 1.80 

Inproduktive 154.70 

Kullotë 1,767.92 

Pyll 1,889.47 

Drisht 6,868.05 

Bimësi pyjore 749.25 

Djerre 147.25 

   Inproduktive 503.55 

   Kullotë 16.85 

   Pyll 5,451.15 

Rrjoll 613.10 

Kullotë 613.10 

Shale 311.40 

Kullotë 311.40 

Shllak 1 1,019.85 

Djerre 56.75 

Inproduktive 8.00 

Pyll 955.10 

Shosh 1 4,546.80 

Djerre 8.50 

Inproduktive 535.95 

Kullotë 421.40 

Pyll 3,580.95 

Shosh 2 3,365.27 

Djerre 76.50 

Inproduktive 945.27 

Kullotë 123.25 

Pyll 2,220.25 

Total 43,806.80 

 
Në sipërfaqen pyjore dominojnë pyjet e larta bredhi dhe pisha, shkurre të ndryshme. Në 
kushtet e terrenit të pjerrët në zonën malore, pyjet janë faktori kryesor i mbrojtjes së tokës 
nga rrëshqitjet dhe erozioni, mbrojtjen e brigjeve të lumenjve dhe vijës bregdetare për 
mbrojtjen nga ndryshimet morfologjike dhe vijës bregdetare. Sigurimi në realizimin e 
reformës së decentralizimit të kompetencave në administrimin e pyjeve dhe kullotave 
publike dhe dixhitalizimi i hartave të fondit pyjor nën administrim mbeten pikënisjet 
drejt suksesit për përmirësimin e situatës aktuale. Njësitë Administrative nevojitet që 
nëpërmjet planeve të menaxhimit të pyjeve dhe kullotave mund ti ofrojnë banorëve të 
tyre mundësi punësimi në periudha ku ka aktivitete të punimeve pyjore. NjA, nëpërmjet 
mbjelljes dhe rimbjelljes së drurëve të lartë mund të përfitojnë më shumë të ardhura, 
mbështetje financiare në realizimin e projekteve si dhe të ardhura të vazhdueshme e të 
sigurta nga shitja e kapaciteteve të lira të karbonit.  
Kullotat janë shpërndarë në zona të ndryshme.  Në Sheldi, ndodhen 1768 ha, sipërfaqe 
më të kufizuara në Shosh, Shalë, Rrjoll, Shalë. Sektori pyjeve ka kaluar në forma dhe 
vartësi organizative të shpeshta në periudhën 1991-2015. Administrimi i pyjeve në nivel 
qendror, në vitin 1989, u shkëput nga Ministria bujqësisë dhe kaloi në varësi të Drejtorisë 
të Përgjithshme të Pyjeve e kullotave.  
Administrimi dhe menaxhimi i fondit pyjor dhe kullosor nga autoritetet e bashkisë 
Shkodër, kërkon zhvillimin e kapaciteteve menaxhuese, me qëllim ofrimin e shërbimeve 
të këtij ekosistemi drejt balancimit të benefiteve me shërbimet.    
 

1.2.6 Biodiversiteti Urban  

Hapësirat e gjelbëruara sigurojnë benefite për qytetet dhe banorët e tyre. Këto benefite të 
mëdha si: hapësira ofrojnë rekreacion për qytetarët, eksperiencë me natyrën, rritje të 
cilësisë së mjedisit urban dhe rrit vlerën e pronës. Bashkia Shkodër ka potencial të lartë 
llojesh bimore të cilat spikatin për vlerat e tyre të larta, bimë relikte që rriten në mënyrë 
natyrale në lulishtet e qytetit dhe oborret e shtëpive shkodrane të cilat janë trashëguar 
ndër vite brez pas brezi.  
Në të njëjtën kohë, llojet e introduktuara bimore janë të shumta. Kultura e kultivimit të 
bimësisë dekorative në qytetin e Shkodrës ka spikatur që herët, e si rrjedhojë Shkodra 
është njohur për potencialin bimor të qytetit, që ka  kontribuar në asetin natyral të tij.  
Mbjellja dhe kujdesi ndaj bimëve, kryesisht lule, pemë dekorative dhe frutore përbën një 
traditë të trashëguar për Shkodrën. Zhvillimi natyral dhe i kultivuar i llojeve bimore është 

mundësuar dhe favorizuar falë kushteve të përshtatshme klimatiko-tokësore të qytetit. 
Hapësirat e gjelbërta publike janë lulishtet e mëdha të qytetit, para godinave kryesore në 
qendër të cilat ofrojnë një pamje të bukur dhe relaksuese, thyejnë zhurmat dhe 
monotoninë, pastrojnë mjediset nga gazrat e pluhurat duke e bërë mjedisin më të 
shëndetshëm.  
Lulishtet e qytetit të Shkodrës karakterizohen nga pemët e gjelbërta, shtatlarta si dhe 
bimët me lule shumëngjyrëshe. Mjaft interesant është prezenca e pemës së Blirit në qendër 
të qytetit të Shkodrës të cilat veç vlerave ekologjike dhe aromës së veçantë që lëshojnë  
gjatë lulëzimit kanë edhe vlera të larta mjekësore. Vlerat mjekësore të lules së blirit 
përfshijnë aftësinë për të përmirësuar sistemin imunitar, parandaluar disa lloje tumoresh, 
qetësuar organizmin, detoksifikuar atë, hequr ankthet, zvogëluar inflamacionin dhe ulur 
tensionin e gjakut.   
Mjaft interesante dhe tërheqëse janë edhe oborret e familjeve shkodrane. Duhet 
theksojmë se familjet shkodrane i kanë kushtuar kujdes jo vetëm aspektit vizual të oborrit 
të tyre, por edhe kulturës së njohjes së llojeve bimore, rritjes dhe zhvillimit specifik të tyre 
duke rritur potencialin bimor natyror urban e njëkohësisht potencialin e diversitetit 
floristik, vlerat ekologjike dhe estetike ku bëjnë pjesë llojet relikte dhe të introduktuara 
bimore.  
Vlerat e tyre ekologjike qëndrojnë në ndërvarësinë e llojeve nga njëri-tjetri ku zhdukja e 
një lloji shoqërohet edhe me zhdukjen e një ose disa llojeve të tjera. Bimët e lulishteve 
përfaqësohen nga larmi llojesh bimore. Disa lloje bimore janë të përfshira në Librin e Kuq 
si bimë të rrezikuara, duke qënë se numri i tyre është pakësuar. Hapësirat e gjelbërta 
ofrojnë reliev vizual që përmirëson karakteristikat fizike të mjedisit si dhe luajnë 
funksione të rëndësishme ekologjike si rregullim të mikroklimës urbane, reduktim të 
stuhive, efekt të thithjes së karbonit, reduktim të ndotjes së ajrit dhe ujërave sipërfaqësorë, 
moderim të zhurmës, ruajtje të specieve etj. të cilat rrisin në total cilësinë e jetës në zonat 
urbane.  
Hapësirat e gjelbërta urbane ofrojnë përfitime për ekosistemet urbane që nga mirëmbajtja 
e biodiversitetit e deri tek rregullimi i klimës urbane. Ndryshe nga zonat rurale, në zonat 
urbane ndryshimet në rrezatimin diellor, rënien e shirave dhe temperaturës janë normale. 
Rrezatimi diellor, temperatura e ajrit, shpejtësia e erës dhe lagështia relative variojnë 
goxha në varësi të mjedisit të ndërtuar. Në zonat urbane, materialet e papërshkueshme të 
përdorura për rrugët dhe trotuaret nënkuptojnë që shiu nuk absorbohet dhe mbetet pezull 
mbi sipërfaqe. Gjatë periudhave të shirave të rëndë, uji akumulohet dhe kur tejkalohet 
kapaciteti i kullimit, ndodhin përmbytjet.  
Ndryshe ndodh për zonat e gjelbërta.  
Sipërfaqet e gjelbëruara urbane janë në gjendje të ndërpresin dhe të ruajnë ujin, duke 
reduktuar kështu sasinë e ujit të shiut. Rezultati është më i mirë kur pemët mbillen në gropa 
të cilat përmbajnë dhera të depërtueshme, të cilat mund të absorbojnë ujin shtesë.  Uji 
gjithashtu largon edhe ndotësit nga sipërfaqja.  
Ndryshimet klimatike janë shoqeruar përmbytje apo rënie të cilësisë së ujrave vitet e fundit. 
Sakaq ekzistenca e mjediseve të gjelbërta është fasilitues në reduktimin e risqeve të 
përmbytjes në zonat urbane. Ndaj dhe zgjerimi i sipërfaqeve të gjelbërta dhe rritja e 
diversitetit floristik në zonën urbane të bashkisë Shkodër përben një ndër objektivat e 
rëndësishëm të këtij plani.  

Më poshtë janë prezantuar zonat e gjelbërta në qytetin e Shkodrës, lulishtet dhe oborret 
e familjeve shkodrane si më poshtë:  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

Tabela 1.7. Inventari i sipërfaqeve te lulishteve rreth rrotullimeve 
mirembahen nga 

Bashkia 
Shkode

r 
 

Nr. Hapësira publike e gjelbër  Sipërfaqja  (m2) 

1 Lulishta  Xhabije (tek busti i Esat Gjyli ) 900 

2 Lulishta  Xhabije (krahu I djathte ) 571 

3 Lulishta Perash (ish arka e kursimit ) 1917 

4 Lulishta blloqe banimi Dergut 249 

5 Lulishta Perash (Sheshi Isa Buletini 4260 

6 Lulishta Perash Rrethi 1425 

7 Lulishta Perash para pallatit 5 kat 560 

8 Lulishta Perash para pallatit 5 kat krahu majte 165 

9 Lulishta te rruga 13 Dhjetori (pas pallatit 5 kat  ish pasticeri Rinia) 1242 

10 Lulishta Bashkia (lulishta e re ne ndertim) 750 

11 Lulishta Parruc  (Shatervani ) 9015 

12 Lulishta Gjimnazi  28 Nentori 3235 

13 Rreth rrotullimi Rruga Bulevardi Skenderbeu 134 

14 Lulishta "Pashko Vasa"(shkolla N. Mazi ) 970 

15 Sheshi Demokracia 742 

16 Lulishta Blloqe banimi Xhabije 6215 

17 Lulishta Blloqe banimi Bahcja Cakej 1160 

18 Lulishta te Teater" Migjeni " 2626 
19 Parku "Luigj Gurakuqi " 5436 

20 Lulishta te busti  "L.Gurakuqi 215 

21 Lulishta Telekom (te Nane Tereza) 372 

22 Lulishta shtepia Muze "Oso Kuka " 1000 

23 Lulishta tek Hotel " Rozafa " 453 

24 Lulishta te monumenti "Prek Cali " 50 

25 Lulishta Tepe (te blloku I banesave) 800 

26 Lulishta Zona Industriale 1850 

27 Lulishta Zona Industriale 2 930 

28 Lulishta  Vatra Pazar 7408 

29 Lulishta Nr. 2 Pazar 6343 

30 Pedonalia Ura e Bunes 2650 

31 Lulishta ish Pasticeri Rinia 240 

32 Lulishta te blloku i pallateve rruga Faik Konica 467 

33 Lulishta blloku i pallateve Ara Pashes 230 

34 Lulishta te biblioteka e Universitetit 150 

35 Rreth rrotullimi te Bulevardi Mehmet Pashe Plaku 314 

36 Rreth rrotullimi te stadiumi 610 

37 Rreth rrotullimi Parruce 346 

 Siperfaqja totale (m2) 66 000 

Figura 6. Harta e organizimit të hapësirës publike. Burimi Plan i Përgjithshëm Vendor për Planifikimin e 

territorit të Bashkisë Shkodër. 

Kreu II 

ZONAT E MBROJTURA 

II. ZONAT E MBROJTURA, LLOJET, PRONËSIA DHE FORMAT E 

QEVERISJES 

2.1 Zonat e Mbrojtura, sistemi kombëtar i kategorizimit dhe qeverisjes 

Zonë e mbrojtur quhet një pjesë tokësore apo ujore, me vlera të veçanta për mbrojtjen e 
biodiversitetit, të burimeve natyrore e kulturore të lidhura me të, për shfrytëzimin e së 
cilës përdoren rrugë ligjore dhe masa efektive.  
Zonat e  mbrojtura sipas llojit të interesit per të cilin ka marrë statusin e mbrojtjes janë: 
a. Zona të Mbrojtura me interes kombëtar; 

b. Zona të Mbrojtura me interes nderkombetar ku bëjnë pjesë: 

i. Zonat Ramsar;    
ii. Zonat me interes për Komunitetin Europian (SACs) ku bëjnë pjesë zonat e veçanta të 
ruajtjes të habitateve dhe të shpendëve (SCI dhe SPAs); 
iii. Zonat me Interes te Vecante Ruajtjeje (zonat Emerald)  
iv. Zonat Rezervë të Biosferës. 
v. Zonat e Trashegimise Natyrore dhe Kulturore të UNESCO-s 

Qëllimi kryesor i shpalljes së zonave të mbrojtur është “dhënia e të drejtës për mbrojtje”. Kjo 
do të thotë që pasuritë e këtyre zonave të përdoren në mënyrë të kontrolluar, përmes 
parimit të shfrytëzimit të qëndrueshëm pa shkaktuar dëmtimin e pasurive natyrore, dhe 
biodiversitetit që që ato mbartin.  
Zonat e mbrojtura në territorin e Republikës së Shqipërisë janë pasuri kombëtare. 
Pronësia mbi zonat e mbrojtura është: (i) shtetërore, (ii) private ndaj dhe forma e 
qeverisjes mbi zonat e mbrojtura është (i) shtetërore, (ii) private.   

Forma e qeverisjes per çdo zone konkrete percaktohet ne vendimet e Keshillit te 
Ministrave qe miraton krijimin e zones, ndryshimin e statusit apo ndryshimin e 
siperfaqes se saj. Propozimi i formës së qevërisjes që propozohet për miratim, duhet bërë 
pasi të jetë marrë mendimi i komunitetit të zonës, i pronarëve provatë dhe miratimi me 
shkrim i bashkisë përkatëse ku shtrihet zona. Në mbështetje të vlerave natyrore dhe 
përdorimit të qëndrueshëm të tyre sistemi kombëtar i ZM (Ligji i ZM 2016), i mbështetur 
në Derektivën 31992LOO43 “Për konservimin e habitateve natyrale dhe te flores e faunes se 
eger” dhe  Direktivën 32009LO147 “Mbi mbrojtjen e shpendeve”ka përcaktuar disa kategori 
të zonave të mbrojturasi më poshtë:   

a) rezervë strikte natyrore/rezervat shkencor (Kategoria I); 

b) park kombëtar (Kategoria II); 

c) monument natyror (Kategoria III); 

ç)   rezervat natyror i menaxhuar/park natyror (Kategoria IV); 

d)  park natyror bashkiak (Kategoria IV); 

dh)  peizazh i mbrojtur (Kategoria V); 

a)  zonë e mbrojtur e burimeve të menaxhuara/zonë e mbrojtur me përdorim të   
shumëfishtë (Kategoria VI). 

Rezerva strikte natyrore (Kategoria I): Rezervë strikte natyrore shpallen territore ose 
zona relativisht të vogla, që zotërojnë disa ekosisteme të veçantë, karakteristike ose 
përfaqësuese, dhe/ose lloje të florës dhe/ose të faunës me rëndësi shkencore, të 
përshtatshme për kërkime shkencore dhe/ose monitorim, dhe që janë pak ose aspak të 
shqetësuara nga njeriu. Kjo kategori përbëhet nga dy nënkategori kryesore: a) 
Nën/Kategoria Ia - Zonë e Mbrojtur e menaxhuar kryesisht për qëllime shkencore ose 
Rezervati Shkencor, e cila ruhet dhe menaxhohet për qëllime shkencore dhe mbrojtjen 
tërsore të botës së gjallë; b) Nën/Kategoria Ib Zonë e Mbrojtur e menaxhuar kryesisht për 
mbrojtjen e natyrës së egër ose Rezervë Strikt Natyrore, që ruhet e menaxhohet në mënyrë 
të atillë që të rujanë gjëndjen e tyre natyrore. Në rezervën strikte natyrore zbatohet niveli 
më i lartë i mbrojtjes, pasi në të  janë të ndaluara të gjitha aktivitet njerëzore dhe ku 
objektivat kryesorë janë: 

i) ruajtja e biodiversitetit të zonës duhet të jetë e arritshme nëpërmjet mbrojtjes 
dhe të mos kërkojë menaxhim aktiv ose manipulim të habitateve; 

ii) të minimizohen ç’rregullimet dhe shqetësimet nëpërmjet planifikimit të 
kujdesshëm të realizimit të kërkimit shkencor dhe të aktiviteteve të tjera të 
miratuara;  

iii) të kufizohen kontaktet e publikut me zonen dhe të përjashtohet përdorimi i saj 
për pushim e shlodhje; 

iv) të lejohet prania e vizitoreve pa mjete të motorizuara në atë nivel që t’i shërbejë 
sa më mirë mirëqënies fizike dhe shpirtërore të tyre dhe të ruja cilësinë e natyrës 
së egër të zonës për brezat e sotëm dhe të ardhshëm. 

Parku kombëtar (Kategoria II): Park kombëtar shpallen territoret e gjera, zakonisht jo 
më të vogla se 1,000 ha, unike për nga vlerat kombëtare dhe ndërkombëtare, që ruhen 
dhe menaxhohen për mbrojtjen e ekosistemeve, llojeve, edukim dhe rekreacion (shlodhje, 
argëtim), që përjashton shfrytëzimin ose zënien me aktivitete intensive nga ana e njeriut.  

Monument natyror (Kategoria III): Monument natyror shpallet formacioni natyror me 
sipërfaqe deri 50 ha (përfshirë edhe elementë të veçantë biologjik), formacioni i veçantë 
gjeologjik dhe gjeomorfologjik, një depozitë mineralesh ose një habitat i një lloji të rrallë 
e të kërcënuar ose me rëndësi e vlerë të veçantë shkencore dhe estetike. Në një monument 
natyror zbatohet e njëjta shkalle mbrojtjeje si tek Rezervatet Strikte. Për vizitat ose kalimin 
e vizitorëve a te turistëve, Ministria e Mjedisit harton  rregulla te veçanta, për afate të 
shkurtra kohore. 

Rezervat natyror i menaxhuar ose Park Natyror (Kategoria IV): Përfaqësojnë zona me 
ndërhyrje aktive te njeriut për qëllime menaxhimi të llojeve dhe habitateve, në mënyrë 
që të garantohet ruajtja e habitateve dhe te plotësohen kërkesat specifike të llojeve me 
rëndësi rajonale e vendore, si dhe zonat që përdoren për qëllime studimore, edukative 
dhe kulturore.  

Peizazh i mbrojtur (Kategoria V): Peizazh i mbrojtur shpallen territore më të mëdha se 
1000 ha, me peizazh harmonik e të formuar mirë, me reliev të zhvilluar karakteristik, me 

larmi ekosistemesh, detare ose tokësore, sipërfaqet brenda të cilave mund te ketë edhe 
qendra banimi qe zhvillojnë aktivitete si bujqësia, pemëtaria, pylltaria, peshkim. Kjo 
kategori përfshin toka/det/ujë në pronësi publike ose private. Veprimtaritë dhe 
aktivitetet në këto zona kanë objekt kryesorë:  

i) të fuqizohet ndërveprimi harmonik i natyrës me kulturën për mbrojtjen e cilësisë 
të peizazhit, përdorimit tradicional të tokës, praktikave ndërtimore dhe 
manifestimeve sociale e kulturore karakteristike të zonës; 

ii) të mbështesë ato mënyra jetese dhe aktivitete ekonomike që janë në harmoni me 
natyrën dhe ruajtjen e konstitucionit shpirtëror dhe kulturor të popullsisë lokale; 

iii) të eliminojë ku është e domosdoshme dhe të parandalojë përdorimin e tokës dhe 
kryerjen  e aktiviteteve që janë të papërshtatshme në përmasa dhe/ose përmbajtje; 

iv) të krijojë mundësi për kënaqësi të publikut përmes çlodhjes dhe turizmit, në 
përputhje me karakterin dhe përmasat e karakteristikave thelbësore të zonës; 

v) të inkurajojë aktivitete shkencore dhe edukative, të cilat ndihmojnë në zhvillimin 
dhe mirëqënien për një kohë të gjatë të popullsisë lokale dhe në sigurimin e 
mbështetjes së gjërë publike për mbrojtjen e mjedisit të zonave të mbrojtura të tilla; 

vi) të sjell përfitime ekonomike dhe të kontribuojë në rritjen e mirëqenies së popullsisë 
lokale përmes shfrytëzimit të produkteve natyrore/si pyje dhe prodhimi i peshkut 
dhe shërbimeve/si uji i pastër ose të ardhura që vijnë nga format e përshtatshme 
të turizmit. 

Zonë e mbrojtur me përdorim të shumëfishtë (Kategoria VI): Zona të mbrojtura të 
burimeve të menaxhuara shpallen territore që përfshijnë territore të gjëra, relativisht, të 
izoluara dhe të pabanuara, ku hyet me vështirësi ose territore që janë ende pak të 
populluara dhe që mund të jenë nën presion të vazhdueshëm për t’u populluar dhe 
përdorur më gjerësisht. Në këto zona shkalla e mbrojtjes ka si objekt kryesor:  

i) të mbrojë dhe ruajë diversitetin biologjik dhe vlera të tjera të zonës për një kohë 
të gjatë; 

ii) të kontribuojë në zhvillimin rajonal dhe kombëtar; 

iii) të nxisë praktika mbarështruese për qëllime të prodhimit të qëndrueshëm; 

iv) të mbrojë resurset gjenetike ose sisteme dru frutoresh me karakteristika natyrore; 

v) të mbrojë resurset natyrore bazë nga përdorimet për qëllime të tjera të tokës që 
mund të jenë dëmtuese për diversitetin biologjik të zonës. 

 

Parqet Natyrore Bashkiake: Parku Natyror Bashkiak shpallet me Vendim të Këshillit 

Bashkiak, në kuptim të zonës së mbrojtur, një sipërfaqe brenda territorit administrativ 

të bashkisë Parqet Bashkiake sigurojnë përdorim të qëndrueshëm të territorit dhe 
zhvillimin e veprimtarive, që i përshtaten karakterit të zonës dhe që lidhen ekskluzivisht 
me nevojat e komunitetit. Miratimi i kritereve dhe procedurave të shpalljes së parqeve 
natyrore bashkiake bëhet me Vendim të Këshillit të Ministrave me propozim të Ministrit. 

Planet e menaxhimit të Parqeve Bashkiakë miratohen me Urdhër të ministrit dhe i 
dërgohet për zbatim bashkive.  

Mbështetur në sistemin kombëtarë të zonave të mbrojtura, në territorin e Bashkisë 
Shkodër janë klasifikuar zona të mbrojtura në nivel kombëtar dhe ndërkombëtar 
ekosistemet e prezantuara në tabelën 8. 

Tabela 2.1.  Zonat e Mbrojtura në Bashkinë Shkodër 

Nr Emertimi Kategoria Vendimi Siperfaqe (ha) 

1 Thethi Park Kombëtar IUCN II  VKM nr.96 datë 21.11.1966 2,630 

2 Liqeni Shkodres Rezervat Natyror i Menaxhuar VKM nr.684 datë 2.11.2005 26,535  

 Liqeni  Shkodres & 
Lumi Bunës 

 Zona RAMSAR –   Zona të 
mbrojtura me rëndësi globale  

VKM nr.683, datë 2.11.2005 49,562 

  

3 Lumi Buna& Laguna 
e Vilunit  

Peizazh ujor/tokësor i mbrojtur 
IUCN V 

VKM nr.682, datë 2.11.2005 23,027  

 

 Zonat e mbrojtura në Bashkinë Shkodër zënë një sipërfaqe prej 52192 ha ose 6.5-7 % të 

sipërfaqes së përgjithshme të territorit të bashkisë (pa zonat RAMSAR). Sipërfaqja e ZM 

të Bashkisë Shkodër pritet të rritet me miratimin e Parkut Kombëtar të Alpeve. 

2.2 Statusi i ZM në Bashkinë Shkodër. Aktivitete të lejuara dhe të ndaluara sipas 

ligjit 

2.2.1 Parku Kombëtar i Thethit (Kategoria e II): 

 Parku Kombëtar i Thethit kufizohet me maja të larta shkëmbore deri në 2570 m lartësi. 
Në lartësinë 750-800m shtrihet fshati piktorest i Thethit. Këtu buron lumi i Thethit që 
formon më pas lumin e Shalës dhe derdhet në lumin Drin. Lumi Shalë është shumë i 
pasur në troftë. Parku është pjesë e NJA të Shalës, ndodhet në qendër të alpeve shqiptare, 
në zonën e “Bjeshkëve të Nemuna”. Parku Kombëtar i Thethit është  qendra më e 
rendësishme turistike e zonës veriore, ndodhet 70-75 km larg qytetit të  Shkodrës, dhe ka 
një sipërfaqe 2630 ha. Peisazhi madhështor i parkut, ka karakteristikë përroin e kristaltë 
të Thethit, ku rritet trofta e mermertë dhe kataraktin e  Grunasit me rreth 30 metra lartësi 
që i japin vlera specifike natyrore dhe ekonomike. Parku shquhet për mbulesën e tij të 
dendur drunore ku mbizotërojnë ahishtet, disa prej të cilëve janë 200 vjeçare. Parku i 
Thethit është habitat i rëndësishëm për jetën e faunës së egër dhe përbën zonën më të 
populluar në Shqipëri me riqebullin, i cili është specie e pakësuar.  
Parku i Thethit është kompleks, me larmi habitatesh dhe tipe vegjetacioni, ku pjesën më 
të madhe e zënë ato të pyjeve të ahut (Fagus silvatica), por ka dhe formacione shkurrore 
me mbizotërim të boronicës (Vaccinium myrtilus) apo kullota alpine (Poion alpinae), të cilat 
bashkëshoqërohen dhe me shkurre xhuxhe dhe të zonave alpine si: (Juniperus communis; 
Juniperus nana; Juniperus sibrica.), driada tetëpetalshe (Drias octopetala), etj. Në këtë zonë 
gjejnë strehë dhe jetojnë rreth 1500 lloje bimësh, të cilat përfaqësojnë gati gjysmën e llojeve 
të florës së vendit tonë. Për t`u vlerësuar janë prania e drurit relikt të tisit (Taxus baccata), 
brenda katit drunor të pyllit të ahut, megjithëse në ekzemplarë të rrallë, si dhe bimët 
endemike (Ëulfenia baldacci; Viola dukagjinica; Lilium albanicum.), dhe bimët subendemike 

(Aquilegia dinarica dhe Teucrium arduin). Në Theth gjendet edhe Gentiana, (Gentiana Lutea) 
e vetmja specie endemike në botë me emrin e mbretit Ilir Genti që ka marrë emrin për 
nder të tij dhe është përdorur gjerësisht në mjekësin popullore të asja kohe (A. Osja. 
Studim floristik. 100 lule 100 foto ne alpet ilirike). Fauna e parkut është e pasur dhe e 
larmishme. Ka rreth 20 lloje gjitarësh, 50 lloje shpendësh folenizues, afro 10 lloje 
zvarranikësh dhe rreth 8 lloje amfibësh. Rëndësi paraqesin gjitarët dhe shpendët e lidhur 
me pyjet e larta dhe ekosistemet malore e alpine. Ndër gjitarët më të mëdhej të parkut 
janë: ariu i murrmë (Ursus arctos), ujku (Canis lupus), Rrëqebulli (Lynx lynx), dhia e egër 
(Rubicapra ribicapra), dhe kaprolli (Capreolus capreolus), etj. Në pyllin e lartë nga 
shpendët mbizotërojnë kryesisht pjesëtarët e familjes së Fragillidae (4 lloje), dhe Paridae 
(4 lloje). Përbërës të tjerë më të rrallë janë elementë tipik të pyllit të lartë si: qukapikët (3 
lloje), zvarritësi i drurëve (Sitta europea), etj. Në katin e shkurreve hasim lloje të tjera si: 
gushkuqi (Erithacus rubecula), mëllenja (Turdus merula), larashi kurrizkuq (Lanus 
collurio), etj. Gjendja e përgjithshme e habitateve është relativisht e mirë. 
Në parkun kombëtare të Thethit nuk lehohen veprimtari të tilla si:  

i) nuk lejohet shfrytëzimi i tokës me teknologji intensive, me mjete dhe mënyra që 
shkaktojnë ndryshime rrënjësore në biodiversitet, në strukturën dhe funksionet e 
ekosistemeve ose që dëmtojnë në mënyrë të pandreqshme sipërfaqen e tokës; 

ii)  nuk lejohet rritja dhe shpërndarja e kafshëve dhe e bimëve jovendase, kur ato 
sjellin ndryshime në biodiversitetin e zonës; 

iii)  nuk lejohet ndërtimi i zonave urbane, i autostradave, hekurudhave, linjave të 
tensionit të lartë dhe sistemeve të naftës dhe gazit me shtrirje të gjatë; 

iv) nuk lejohet ndryshimi i gjendjes natyrore të rezervave ujore, burimeve, liqeneve 
dhe sistemeve të zonave të lagura; 

v) nuk lejohet çdo aktivitet tjetër që bije ndesh me objektivat e mbrojtjes së zonës. 

Në bazë të VKM, Nr. 676, datë 20.12.2002, në parkun e Thethit dhe në afërsi të tij, janë 
shpallur këto monumente natyre: Ujëvara e Thethit, Shpella e Thethit, Cirku i gropës 
së Jezercës, Liqeni i Jezercës, Pisha flamur e Qafës së Pejës, Burimet e Okolit, Shpella 
e majës së Arapit, Kalaja e shtegut të dhenve. Në ultësirën e parkut, ulet pjerrësia e 
shpatit, proceset e tjera erozivo-dëmtuese mbeten me intensitet të ulët, më e veshur me 
mbulese bimore dhe të pyjeve masive të ahut, halorëve dhe dushkut. Në park dominojnë 
toka të Murme Pyjore (MP), toka me përmbajtje humusi të veshura me pyje, ndersa në 
lartësi tokat livadhore malore (LM), me kullota, toka të cekta e inproduktive. Vlerat 
turistike të Thethit qëndrojnë jo vetëm në peizazh, por edhe në kanionin e Grunasit rreth 
2 km i gjatë, 60 metra i thellë, dhe varion nga 2-3 metra deri në 30-40 metra i gjerë, shpella 
te shumta, liqene nëntokësore, etj. 

2.2.2 Liqeni i Shkodrës,  është ekosistem ujor ndërkufitar. Ndodhet në kufirin 
shqiptaro-malazez, midis malit të Taraboshit, Fushës së Mbishkodrës, Fushës së 
Podgoricës dhe qytetit të Shkodrës. Me VKM nr.684 date 2.11.2005 pjesa shqiptare 

e liqenit të Shkodrës me sipërfaqe 11944 ha shpallet “Rezervat natyror i 
menaxhuar”. Zona e mbrojtur në pjesën shqiptare ka këto kategori mbrojtjeje:  

i) Zona qendrore e përbërë nga: bregu i liqenit, që fillon nga pika ekstreme 
perëndimore e fshatit Zogaj deri në kufirin Shqipëri – Mal i Zi, shpati i Malit 
Tarabosh nga lartësia 494 m në jug, deri në 200 m në brendësi të ujërave te liqenit 
në segmentin ndërkufitar Zogaj-Shqipëri-Mal i Zi në veri. Në këtë zonë aplikohet 
niveli i II i mbrojtjes 

ii) Zonë e habitateve të menaxhuara e përbërë nga: gjithë sipërfaqja ujore e liqenit, 
përjashtuar zona e përfshirë në 1/a e përmendur më sipër; bregu perëndimor 
shqiptar nga ura e Bunës në lindje, në fshatin Zogaj në perëndim (duke rrethuar 
zonën 1/a të kësaj pike) duke përfshirë gjithë lartësitë e këtij segmenti deri në 300 
m në shpatin e Malit Tarabosh në jug. Në këtë zonë aplikohet niveli III i 
mbrojtjes  

iii) Zonë e zhvillimit tradicional e përbërë nga: e gjithë sipërfaqja lindore e liqenit, 
kufizuar në perëndim me zonën 2/a të përmendur më sipër, deri në rrugën 
Shkodër-Hani i Hotit në lindje dhe qytetin e Shkodrës në fundin juglindor. Në këtë 
zonë aplikohet niveli i IV i mbrojtjes 

 

Liqeni i Shkodrës i shpallur Rezervat Natyror i Menaxhuar dhe Zone RAMSAR bën 
pjesë në kompleksin ujor “Liqeni i Shkodrës-Drini-Buna” dhe përfaqëson një nga sistemet 
hidrografike më të komplikuara dhe më interesante në Ballkan. Është liqeni më i madh 
në Gadishullin e Ballkanit, për sa i përket sipërfaqes ujore. Liqeni i Shkodrës përfshihet 
në pellgun ujëmbledhës të detit Adriatik. Pasqyra ujore e tij ka një sipërfaqe prej 368 km 
nga të cilat 149 km2 përfshihen brenda territorit shtetëror të Shqipërisë, ndërsa pjesa tjetër 
ndodhet në Malin e Zi. Ai shtrihet në kufirin midis vendit tonë dhe Malit të Zi, në pjesën 
jugore të Alpeve në veri, në jug (hyrja e Bunës) dhe në lindje (ana e qytetit të Shkodrës). 
Liqeni i Shkodrës lidhet me Detin Adriatik nëpërmjet emisarit të vetëm të tij, Lumit Buna.  

Figura 7 : Harta e Zonimit të Zonës së Mbrojtur të Liqenit të Shkodrës përpunuar sipas kritereve 

RAMSAR. ZQ = Zona qendrore (II); ZHM = Zona e habitateve të menaxhuara(III); ZT = Zona e zhvillimit 

tradicional (IV) 

Sipas sistemit kombëtar të mbrojtjes në zonat e kategorisë së IV ku futet edhe Liqeni i 
Shkodrës janë të ndaluara veprimtaritë që kanë si objekt kryesor:   

 ndalimin e ndryshimit te gjendjes natyrore të rezervave ujore, burimeve, 
liqeneve dhe sistemeve të zonave të lagura; 

 sigurimin dhe ruajtjen e kushteve te habitatit të domosdoshme për mbrojtjen e 
llojeve të rëndësishëm, grup-llojeve, komuniteteve biotike ose karakteristikave 
fizike të mjedisit, që kërkon ndërhyrje të veçantë për një menaxhim optimal; 

 lehtësimin e kërkimit shkencor dhe monitorimit mjedisor si aktivitete parësore 
të lidhura me menaxhimin e qëndrueshëm të resurseve natyrore; 

 ngritjen e zonave të kufizuara për edukimin mjedisor të publikut, vlerësimin e 
karakteristikave të habitateve dhe të punës për menaxhimin e llojeve në natyrë; 

 eliminimin, parandalimin e shfrytëzimit  dhe zënien e zonës me aktivitete që 
bien ndesh me qëllimet për të cilat ajo është marrë në mbrojtje; 

 t’i japë mundësi popullsisë lokale të përfshirë brenda zonës të sigurojnë 
përfitime ekonomike si një nga objektivat e menaxhimit. 

Gjithsesi duhet të theksojmë që në zona qendrore që fillon nga pika ekstreme 
perëndimore e fshatit Zogaj deri në kufirin Shqipëri – Mal i Zi, shpati i Malit Tarabosh 
nga lartësia 494 m në jug, deri në 200 m në brendësi të ujërave te liqenit në segmentin 
nderkufitar Zogaj-Shqipëri-Mal i Zi në veri duhet zbatohet kategoria e II e mbrojtjes (së 
cilës i përket kjo zonë) dhe aktiviteti njerëzor duhet t`i nënshtrohet limiteve ligjore të 
kategorisë së II-të1  

2.2.3 Lumi Buna dhe territoret ligatinore përreth tij  

Lumi i Bunës, së bashku me Deltën dhe rezervatin e Velipojës, luginën e Vilunit, 
plazhin e Baks-Rrjollit, kënetën e Domnit, si dhe territoret përreth tyre janë shpallur 
“Peisazh ujor/tokësor i mbrojtur” me VKM nr. 683 datë 2.11.2005. Ky peisazh 
ujor/tokësor i mbrojtur kufizohet në veri me vijën që bashkon daljen e Lumit Buna nga 
Liqeni i Shkodrës deri në kufirin verior me Republikën e Malit të Zi; në perëndim 
kufizohet me vijën e kufirit shtetëror përgjatë lumit Buna me Republikën Mali i Zi; në 
lindje kufizohet me vijën që bashkon daljen e lumit Buna nga liqeni i Shkodrës deri te 
Rana e Hedhun dhe në jug kufizohet me vijën bregdetare nga rëra e hedhur deri tek 
grykëderdhja e lumit Buna. Lumi Buna ka një sipërfaqe të përgjithshme 23027 ha, të 
përbërë nga këto sipërfaqe si në tabelën 9 
 

Tabela 2.2.  Lumi Buna dhe territoret ligatinore – Sipërfaqet në ha 

Sipërfaqe pyjore dhe shkurrore 7799 ha 

Sipërfaqe lagunore 346 ha 

Duna ranore, bregdetare 496 ha 

Toka të kripura 252 ha 

Sipërfaqe të tjera (toka bujqësore, zona të banuara) 14134 ha 

Sipërfaqe e përgjithshme 23027 ha 
 

Sipas kategorisë së mbrojtjes ky ekosistem ndahet në disa zona apo nën kategori si më poshtë:   
Zona qendrore (A.1) përbëhet nga: Pjesa e lumit Buna dhe brigjet e tij nga bashkimi me lumin 

                                                           
1 Lutemi referohuni veprimtarive të pa lejuara të kategorisë së II (si në PKtë Thethit)  

Drin deri në fshatin Obot; Brigjet e lumit Buna në pjesën perëndimore të rezervatit të 
Velipojës, nga grykëderdhja e lumit deri përballë skajit verior të ishullit Ada dhe 200 m në 
brendësi të rezervatit në lindje; Ishulli i Franc Jozefit dhe bregdeti në lindje të grykëderdhjes, 
në gjatësi deri 2 km dhe gjerësi 300 m në det, drejt jugut (aktualisht ishulli është zhdukur - Ky 
është rasti tipik i humbjes së habitateve si pasojë e erozionit bregdetar)  
Pjesa qendrore dhe veriore e lagunës së Vilunit; Gadishulli në plazhin e Baks-Rrjollit dhe 
një gjerësi 300 m në jug të vijës bregdetare deri te rëra e hedhur; Pjesa qendrore e kënetave të 
Domnit dhe të Murtemzës. Lumi Buna, shkakton në mënyrë të vazhdueshme përmbytjen e 
tokave të Nën-Shkodrës, si rrjedhojë e shumë faktorëve. Në këtë kontekst, nevojiten të 
zbatohen një grup masash komplekse për të parandaluar këtë fenomen me ndikime të 
ndjeshme ekonomike, sociale e mjedisore.   
Zona qendrore (A.2) e përbërë nga: pjesa e lumit Buna në një gjatësi brigjesh 3 km në anën e 
djathtë të lumit, në veri të fshatit Oblikë; pjesa e lumit nga fshati Obot (e kufizuar në veri me 
pjesën e përmendur në pikën (A.1) deri në pikën përballë skajit verior të ishullit Ada (e 
kufizuar në jug me pjesën e përmendur në pikën A.1), me një gjerësi 200 m drejt lindjes; gjithë 
sipërfaqja e rezervatit të Velipojës, me përjashtim të asaj të përfshirë në pikën A.1 më sipër; 
pjesa jugore e lagunës së Vilunit ( e mbështetur nga pjesa e përfshirë në pikën A.1) dhe gjithë 
sipërfaqja kënetore, që rrethon brigjet e lagunës; zona e Baks-Rrjollit, e mbetur nga pjesa e 
përfshirë në pikën A.1 deri në lartësinë 335 m në shpatin e malit Kolaj, në veri; pjesa e 
kënetave të Domnit dhe të Murtezmës, që rrethon atë të të përmendur në pikën A.1. Në këtë 
zonë zbatohet shkalla e dytë e mbrojtjes “Për zonat e mbrojtura”. 

Zonë qendrore (A.3) e përbërë nga: pjesa e lumit Buna, me gjatësi brigjesh 2 km, midis 
fshatrave Shirq dhe Obot, në anën e djathtë të lumit; në gjatë si brigjesh 2 km të lumit Buna, 
në veri të fshatit Dajç, në anën e majtë të lumit. Në këtë zone zbatohet shkalla e tretë e 
mbrojtjes “Për zonat e mbrojtura”. 

Zona e zhvillimit tradicional (zona B). Zona e zhvillimit tradicional (B1) është e përbërë nga: 
fushat e Velipojës, me sipërfaqe 2500 ha; fushat e Pentarit, me sipërfaqe 850 ha; pellgjet (ish-
vaskat e peshkut) e fshatit Reç, me sipërfaqe 114 ha dhe kullotat e Urës së GjoLulit dhe 
Domnit, me sipërfaqe 2200 ha. Në këtë zone zbatohet shkalla e katërt e mbrojtjes “Për zonat 

e mbrojtura”, ku mund të ushtrohen veprimtari me karakter rikrijues, edukativ, 
ekoturistik, si dhe përdorimi tradicional i tokës, në harmoni të plotë me ruajtjen e natyrës 
dhe të vlerave shoqërore e kulturore të komunitetit vendas. 
Zonë e zhvillimit tradicional (B2) është e përbërë nga territori i fshatit Pentar, në kufirin me 
Malin e Zi, vazhdon përmes kënetave të lumit Buna e kodrave të Rrencit dhe zbret në bregdet 
te Rëra e hedhur, e cilësuar si korridor migrimi. Në këtë zone zbatohet shkalla e dytë e 
mbrojtjes “Për zonat e mbrojtura” 

Zonë e tranzicionit (zona C). Zona e tranzicionit (C 1) përbëhet nga plazhi i Velipojës, i 
kufizuar në perëndim nga rezervati i Velipojës, në veri nga rruga automobilistike dhe me 
shtrirje, në lindje, deri në 500 m përpara kanalit të komunikimit të lagunës së Vilunit me detin. 
Në këtë zone zbatohet shkalla e katërt “Për zonat e mbrojtura”. Në këtë zone mund të 
ushtrohen veprimtari bujqësore, si dhe mund të përdoren toka për qëllime të ndryshme 
turistike, sportive, edukative, rikrijuese etj., që nuk cenojnë natyrën dhe biodiversitetin, 
mbështetur në zhvillimin e qëndrueshëm dhe menaxhimin e burimeve natyrore të zonës. 

